
IL-ĦDAX-IL PARLAMENT

KUMITAT PERMANENTI DWAR IL-KONTIJIET PUBBLIĊI

Laqgħa Nru. 17

It-Tnejn, 22 ta’ Marzu, 2010

Il-Kumitat iltaqa' fil-Palazz, il-Belt Valletta, fis-7:03p.m.

MINUTI

Il-Minuti tal-Laqgħa Nru. 16 li saret nhar il-Erbgħa, 3 ta’ Marzu 2010, ġew konfermati.  

THE CHAIRMAN (Onor. Charles Mangion):  Insellmilkon.  Nistgħu ngħaddu mal-ewwel għall-korrispondenza u nitlob lis-segretarja sabiex taqraha.

KORRISPONDENZA

L-ISKRIVANA TAL-KUMITAT:  L-ewwel korrispondenza li hija ndirizzata liċ-Chairman tal-Kumitat mingħand is-Sur Anthony C. Mifsud, Awditur Ġenerali, hija datata 12 ta’ Frar 2010 u tgħid hekk:

“Composition and Operation of UK Public Accounts Committee (PAC)

During a recent visit to the UK National Audit Office, the Deputy Auditor General and myself discussed the formation and operation of the UK PAC with the Comptroller and Auditor General Mr Amyas Morse and the Director General (International Relations) at NAO, Mr Frank Grogan.

The Committee in the UK consistes of 16 members, of whom a quorum is four.  Before December 1974, Members were nominated at the beginning of each session on the basis of a notion made by a Government Minister, after consultation with the Opposition.  Changes in memberships are made from time to time during the Parliament, often because Members have become Ministers or front-bench Opposition spokesperson.

The party proportions of the Committee, like other committees, are the same as in the House of Commons, and at present this gives 9 Labour members, 5 Conservative members and 2 minority party members (at present from the Liberal Democrats).  The Committee chooses its own Chairman, traditionally an Opposition member and with previous experience as a Treasury Ministaer.  Divisions in the Committee are very rare, generally occuring less than once a year.

As two sittings per week of the PAC are held when Parliament is in session, it is possible for Ministers or Shadow Ministers to form part of the UK PAC.  It is to be pointed out that with 850 staff the UK NAO delivers an average of 60 major reports to Parliament every year.

As you are aware, the local PAC was added to the Standing Orders of the House of Representatives by Resolution 198 of 1995. Under Section 120 E (2), the Public Accounts Committee shall consist of not more than 7 members of whom 4 shall constitute a quorum.  The members shall be chosen so as fairly to represent the House in general and the proportion of Government and Opposition members in particular.

From what is stated above, the practice in the UK is for Ministers and Shadow Ministers not to form part of the PAC.”.
THE CHAIRMAN:  Irrid ngħid just for the record li meta l-awditur kien qalli li għamel żjara lill-awditur ġenerali tal-Ingilterra jien għedtlu biex jagħtina l-feedback min-naħa tiegħu.  Dwar il-format tal-PAC kemm-il darba tqajjem il-każ jekk ministru jew shadow minister għandux ikun membru tal-Kumitat speċjalment meta tkun qed tiġi diskussa xi ħaġa li taqa’ taħt id-dekasteru tiegħu.  Standing Order numru 120 (e) li jirregola dan il-Kumitat ma jeskludix ministri jew shadow ministers milli jkunu membri tal-Kumitat.  Jien naħseb li forsi wasal iż-żmien li nirrevedu l-ħidma ta’ dan il-Kumitat u naraw x’jista’ jsir biex jissaħħaħ.  Jien nissuġġerixxi li din l-ittra tmur quddiem il-Kumitat Permanenti dwar ix-Xogħol tal-Kamra biex tiġi diskussa hemmhekk miż-żewġ naħat imbagħad naraw xi jkun l-eżitu.  

Il-Ministru Gatt.  

ONOR. AUSTIN GATT (Ministru għall-Infrastruttura, Trasport u Komunikazzjoni):  Mr Chairman, bħal kollox fid-dinja, wara ċertu żmien ikun tajjeb li wieħed jirrevedi strutturi li jkunu qed jagħtu sehem fil-ħajja demokratika tal-pajjiż.  Nistqarr li minn mindu twaqqaf dan il-Kumitat taħt diversi chairmen - l-ewwel chairman kien l-ex ministru Lino Spiteri, imbagħad kien hemm John Dalli, imbagħad kellna lill-Onor. Leo Brincat imbagħad kellna lilek - iffunzjona pjuttost tajjeb; naħseb li wieħed mill-Kumitati li l-aktar jagħti riżultati konkreti, u jekk l-Ingilterra jkollhom division darba fis-sena naħseb li hawnhekk kellna division darba biss, jiġifieri ċertament hija esperjenza pożittiva, però kif qed tgħid inti, Mr Chairman, hija esperjenza li forsi wieħed jista’ jirrevedi biex jara x’jista’ jtejjeb.  Fl-opinjoni personali tiegħi, f’Parlament ta’ 69 membru huwa ftit diffiċli li titlaq a priori bl-idea li ma jkollokx ministri jew shadow ministers għax il-mano d’opera hi li hi u ċertament jekk l-uffiċċju tal-awditur qed jambixxi li jkollu 800 impjegat miegħu naħseb li m’aħna se naslu qatt viċin x’imkien dawk it-tip ta’ numri.  Li forsi nissuġġerixxi jien huwa li minflok l-ittra tmur quddiem il-House Business Committee, peress li għandna Select Committee li qiegħed jirrevedi l-iStanding Orders tal-Parlament u l-poteri u l-funzjoni tal-membri parlamentari eċċ. forsi jkun jagħmel aktar sens li wieħed jikkonsidra li jibgħatha lil dan is-Select Committee fejn hemm rappreżentanti taż-żewġ naħat tal-Kamra u huwa presedut mill-iSpeaker li qed jitkellem mad-Deputy Speaker fuq l-emendi li għandhom isiru għall-iStanding Orders.  Jien m’għandi l-ebda oġġezzjoni li l-ittra tmur quddiem il-House Business Committee però forsi dan il-grupp jista’ jkun iktar idoneu billi qed jitkellem proprju dwar x’għandu jsir fil-Parlament.  

THE CHAIRMAN:  Jien naħseb li hija konsiderazzjoni valida.  Naqbel miegħek li dan il-Kumitat ħadem tajjeb imma forsi wasal iż-żmien għar-reviżjoni.  Jien m’għandi ebda oġġezzjoni li l-ittra tiġi riferita lill-iSpeaker biex jikkonsidraha fl-ambitu tal-ħidma li qed issir dwar tibdil fl-iStanding Orders u l-ħidma tal-Parlament.  

L-Onor. Sant.  

ONOR. ALFRED SANT:  Mr Chairman, nista’ nissuġġerixxi li qabel tintbagħat din l-ittra lis-Select Committee li qed jissemma, il-membri ta’ dan il-Kumitat jingħataw iċ-ċans li jaraw l-ittra tal-awditur ġenerali mhux biss jisimgħuha u forsi jkollna ċ-ċans li nagħmlu l-kummenti tagħna fuq kif naraw l-andament ta’ dan il-Kumitat għaddej, strutturalment.  Jiena l-iktar wieħed riċenti hawnhekk mill-Membri kollha, imma li jkollna ċans li nibagħtu dan ir-rapport lis-Select Committee bl-osservazzjonijiet personali tagħna naħseb li ma tkunx idea ħażina.  

THE CHAIRMAN:  Point taken.  Naħseb li hija idea tajba li jkun hemm l-opinjoni u l-esperjenza ta’ dan il-Kumitat flimkien mal-ittra konċernata għalhekk nitlob lis-Segretarja sabiex tiċċirkola l-ittra lil kull Membru mbagħad nagħtu żmien 15-il ġurnata biex wieħed jagħti l-kummenti tiegħu.  

ONOR. AUSTIN GATT:  Mr Chairman, biex ma noqogħdux inqajmu l-kwestjoni darb’oħra nistgħu niddeċiedu li wara d-data stabbilita s-segretarja tibgħat kollox lill-iSpeaker sabiex nilħqu nlestu.  

THE CHAIRMAN:  Agreed. Iktar korrispondenza.  

L-ISKRIVANA TAL-KUMITAT:  It-tieni korrispondenza li għandna hija mibgħuta liċ-Chairman mingħand is-Sur David Spiteri Gingell, hija datata 17 ta’ Marzu 2010 u tgħid hekk:

“Chairman

Public Accounts Committee

cc    Auditor General

 

Dear Chairman

 

I refer you to the article which appeared in the Torca edition of yesterday, 14th March 2010, titled:

 

'Il-'missing link' fl-iskandlu tal-BWSC'.

 

It is my considered opinion that this article, particularly given the gamut of accusations made in the media since April last year, seeks to discredit my integrity, the integrity of my Office during my tenure as Chief Executive Officer of Enemalta Corporation, and the adjudication process of which I was Chairman of the Adjudication Board.

 

This morning I requested the Auditor General to initiate an audit investigation.  The Auditor General informed me that an investigation can only be initiated at the behest of the Public Accounts Committee.

 

I am, therefore, kindly requesting the Public Accounts Committee to initiate an investigation to assert the validity or otherwise of what are grave accusations.

 

I wish to inform you that I have made a similar requested the Commissioner of Police to initiate a criminal investigation.

 

I look forward to hearing from you and I would be pleased to meet with you and the Public Accounts Committee at your convenience.

 

Thank you.”.

THE CHAIRMAN:  Għar-rigward ta’ proċeduri kriminali hija xi ħaġa barra mill-ambitu ta’ dan il-Kumitat.  Jien nissuġġerixxi li din l-ittra flimkien mal-attachment tagħha tgħaddi lill-awditur ġenerali u jekk hu jħoss fid-diskrezzjoni tiegħu li għandha xi rilevanza għall-investigazzjoni li qed jagħmel jeħodha into consideration però bl-ebda mod din l-ittra mhi se twaqqaf lill-awditur milli jkompli jagħmel l-investigazzjoni tiegħu.  

L-Onor. Gatt.  

ONOR. AUSTIN GATT:  Mr Chairman, is-suġġeriment tiegħi huwa li s-suġġeriment tiegħek jiġi varjat ftit.  Ilkoll nafu li l-awditur ġenerali, fuq talba ta’ dan il-Kumitat, qed jagħmel investigazzjoni fuq l-għoti tat-tender tal-power station ta’ Delimara, l-allegazzjoni li kien hemm fit-“Torċa” dwar is-Sur David Spiteri Gingell kienet direttament konnessa ma’ din it-tender għax l-allegazzjoni hi li l-Enemalta ġabet “ħabib” tas-Sur Spiteri Gingell - li kien CEO tal-MITTS u minn hemmhekk mar CEO tal-Enemalta - fil-MITTS li hu miżżewweġ mat-tifla tal-aġent tal-BWSC u dan il-“ħabib” tas-Sur David Spiteri Gingell kien it-tramite kif waslet l-informazzjoni li ma kellhiex tasal mill-Enemalta u allura mill-“ħabib” tiegħu David Spiteri Gingell uża lil dan Wayne Valentine biex jgħaddi informazzjoni lill-aġent tal-BWSC.  Dik hija l-allegazzjoni li hija waħda serjissima u li tinkwadra direttament fil-mertu tal-investigazzjoni li qed jagħmel l-awditur ġenerali.  Anzi jekk tara l-heading dan kien qisu qed jiżvela xi storja kif huma skoprew kif kienet tgħaddi l-informazzjoni lil dan Joe Mizzi li llum sar famuż ma’ Malta kollha.  U allura r-rikkmandazzjoni li jidhirli li għandha tmur għand l-awditur ġenerali hija li din l-allegazzjoni tiġi nvestigata speċifikament fl-investigazzjoni li qed issir għax hija l-mezz kif suppost kienet qed tgħaddi l-informazzjoni sigrieta, jew allegatament sigrieta, li kien hemm l-Enemalta biex tgħaddi għand Joe Mizzi li suppost allegatament huwa l-persuna li kien id-deus ex machina wara kollox ta’ din it-tender u allura la qed issir investigazzjoni dwar it-tender għandha wkoll tiġi nvestigata b’dan il-mod apparti l-fatt li naħseb is-Sur David Spiteri Gingell, li ħafna minna jafuh – m’iniex qed nirriferi biss għall-ministri imma qed nirriferi għal ħafna nies – jafu l-integrità tal-persuna.  Hija ħasra li f’dan il-pajjiż inċapsu n-nies b’dan il-mod imbagħad ma nkunux lesti li nġibu l-provi biex nissostanzjaw.  U allura t-talba tiegħi hi li l-ittra tas-Sur David Spiteri Gingell għandha tmur għand l-awditur ġenerali direttament u l-awditur ġenerali jiġi mitlub minn dan il-Kumitat - l-awditur ġenerali ġustament irrimarka li ma jistax jagħmel investigazzjoni jekk ma jkunx direttament imqabbad minn dan il-Kumitat f’dawn it-tip ta’ każijiet – biex jagħmel investigazzjoni dwar allegazzjoni li saret fil-konfront tas-Sur Spiteri Gingell fil-kontest sħiħ tar-rapport kollu li qed jagħmel dwar din it-tender.  

THE CHAIRMAN:  L-Onor. Sant.  

ONOR. ALFRED SANT:  Mr Chairman, jien naqbel li l-awditur ġenerali għandu jinvestiga l-allegazzjonijiet li saru.  Ma naqbilx assolutament li s-Sur Spiteri Gingell huwa personalment implikat f’dak li qed jintqal imma l-implikazzjoni hija li xi ħadd uża lilu jew relazzjoni miegħu biex imexxi ċerti affarijiet ‘il quddiem imma madanakollu ma naħsibx li b’xi mod jew ieħor dan l-element fid-dossier għandu jintuża biex jiddevja l-attenzjoni tal-awditur ġenerali jew itawwal iż-żmien li matulu l-awditur ġenerali qed jagħmel l-investigazzjoni tiegħu.  Din hija xi ħaġa li tidħol bħala element fl-investigazzjonijiet tal-awditur ġenerali.  Jien personalment ma narax li s-Sur Spiteri Gingell huwa implikat personalment f’din il-ħaġa imma ċertament f’dan il-parametru li qed ninsisti u għandna nistennew li l-awditur ġenerali jispiċċa malajr kemm jista’ jkun l-investigazzjoni li qed jagħmel ħalli nipproċedu bl-evalwazzjoni ta’ dak li jagħmel hu.  

THE CHAIRMAN:  L-Onor. Gatt.  

ONOR. AUSTIN GATT:  Mr Chairman, biex nirreaġixxi għal dak li qal l-Onor. Sant.  Naħseb li l-aħħar wieħed li talab li jiġi mplikat f’dawn l-affarijiet huwa s-Sur Spiteri Gingell.  Ħadd ma talab lit-“Torċa” biex tagħmel dawn it-tip ta’ allegazzjonijiet, però ma jistax ikun li jsiru dawn it-tip ta’ allegazzjonijiet fil-kuntest - dawn ma sarux in arja  saru fil-kontest tal-investigazzjoni li għadha għaddejja mill-awditur ġenerali u l-ħafna nies qed jippruvaw jinfluwenzaw - ....  Aħna lkoll ngħixu f’dan il-pajjiż u nafu li dawn l-artikli ma jsirux b’kumbinazzjoni imma jsiru b’mod speċifiku biex tiġi influwenzata l-investigazzjoni li qed issir.  Is-Sur Spiteri Gingell ma talabx li jiġi implikat, ġie implikat minn ħaddieħor - ma naqbilx mal-mod kif poġġiha l-Onor. Sant għalkemm napprezza dak li qal li jemmen hu personalment u bħalu nemmen jiena u jemmnu ħafna nies fuq dan il-Kumitat jekk mhux kulħadd li s-Sur Spiteri Gingell mhux implikat personalment – u l-allegazzjoni li hemm f’dak l-artiklu hija implikazzjoni personali li hu ġab mill-MITTS persuna li għandu relazzjoni ma’ Wayne Valentine li hu miżżewweġ mat-tifla ta’ Joe Mizzi u li din il-persuna li ġab Spiteri Gingell kienet it-tramite minn fejn Joe Mizzi sar jaf b’dawn l-affarijiet.  Din hija l-implikazzjoni tajba jew ħażin u allura trid tkun parti mill-investigazzjoni li qed issir.  Naħseb fuq is-sustanza, biex ma noqogħdux intawwlu għax illum ġejna fuq affarijiet oħra, għandna ngħadduha lill-awditur ġenerali u hu għandu jinvestigaha fil-kontest kollu tal-investigazzjoni li qed issir.  

THE CHAIRMAN:  L-Onor. Sant.  

ONOR. ALFRED SANT:  Mr Chairman, m’iniex se nidħol nispekola x’kien hemm u ma kienx hemm wara l-artiklu jew xi ntqal jew ma ntqalx, li huwa importanti huwa li l-investigazjzoni tal-awditur ġenerali tipproċedi fuq il-binarji li tispiċċa malajr kemm jista’ jkun, mhux intawlu u ntawlu sakemm ma tispiċċa qatt.  

THE CHAIRMAN:  L-Onor. Arrigo.  

ONOR. ROBERT ARRIGO:  Mr Chairman, nista’ nagħmel proposta li niftiehmu li jinkludi ukoll lis-Sur Spiteri Gingell fl-istess investigazzjoni.  

THE CHAIRMAN:  Naħseb li fuq is-sustanza li tmur quddiem l-awditur ġenerali kien hemm qbil u wara li s-Sedja semgħet il-kummenti tal-Membri tirreleva li qegħdin naqblu li dak li kiteb is-Sur Spiteri Gingell jimpatta fuq l-investigazzjoni.  Id-deputat awditur ġenerali jinsab preżenti u sema’ l-kummenti tal-Membri tal-Kumitat u allura jrid jara li dak li ntqal u ġie rrapportat mis-Sur Spiteri Gingell jiġi investigat minnu fil-kwadru iktar wiesa’ tal-investigazzjoni li qed jagħmel fejn ovvjament għandu l-asistenza tal-avukat tiegħu.  

Aktar korrispondenza.

IS-SEGRETARJA TAL-KUMITAT:  Il-Kumitat irċeva wkoll risposta mingħand is-Sur Carmel Conti, Kummissarju tat-Taxxi Interni, b’risposta għal dak li ntalab minnu fl-aħħar laqgħa tal-Kumitat.

THE CHAIRMAN:  Iva, din hija korrispondenza li rċevejna mingħand il-Kummissarju tat-Taxxi Interni dwar mistoqsijiet li tqanqlu fl-aħħar laqgħa tal-Kumitat u nitlob lis-Segretarja sabiex tgħaddi kopja ta’ din l-ittra lill-Membri kollha tal-Kumitat.  

Qabel ma nipproċedu u niġu għas-suġġett tal-lum nitlob lill-Membri ta’ dan il-Kumitat naqblu dwar meta dan il-Kumitat se jkompli jiddiskuti dan ir-rapport.  Il-laqgħat kienu skedati għal-lum u nhar l-Erbgħa, però fil-fatt hemm liġi li trid tgħaddi mill-Kumitat Permanenti għall-Konsiderazzjoni tal-Abbozzi ta’ Liġijiet li għandha t-terminu tagħha se jiskadi u għalhekk dan il-Kumitat se jiltaqa’ nhar l-Erbgħa li hija l-aħħar ġurnata tal-Parlament qabel ir-recess.  Għalhekk qed nitlob lill-Membri tal-Kumitat jekk jaqblux unanimament li nkomplu bid-diskussjoni fuq dan ir-rapport għada, it-Tlieta.  Il-problema hija li kemm jiena kif ukoll il-Ministru Tonio Fenech irridu nkunu fil-laqgħa tal-Kumitat Permanenti dwar l-Abbozzi ta’ Liġijiet.  Jidher li hawn qbil u allura din id-diskussjoni tkompli għada fis-6.30 p.m.  

Niġu issa għas-suġġett tal-lejla u nitlob lid-Deputat Awditur Ġenerali jingħaqad magħna madwar il-mejda. 

Is-Sur Charles Deguara, Deputat Awditur Ġenerali u s-Sinjura Vanessa Tonna, Assistent Awditur Ġenerali, ħadu posthom madwar il-Mejda.

THE CHAIRMAN:  Nitlob ukoll li jkunu preżenti fuq il-mejda magħna lill-uffiċjali ta’ PricewaterhouseCoopers, lis-Segretarju Permanenti fil-Ministeru tal-Finanzi, l-Ekonomija u Investiment u s-Segretarju Permanenti fil-Ministeru għall-Infrastruttura, Trasport u Komunikazzjoni.  

Is-Sur Alfred Camilleri, Segretarju Permanenti fil-Ministeru tal-Finanzi, l-Ekonomija u Investiment, is-Sur John Gatt, Segretarju Permanenti fil-Ministeru għall-Infrastruttura, Trasport u Komunikazzjoni u is-Sur John Zarb, is-Sur Joseph Muscat u s-Sur Michel Ganado, uffiċjali ta’ PricewaterhouseCoopers ħadu posthom madwar il-Mejda.

THE CHAIRMAN: Bħala proċedura se nieħu r-rapport ta’ PricewaterhouseCoopers li kien ġie mqiegħed fuq il-Mejda tal-Kamra u nibdew bil-mistoqsijiet.  Inħeġġeġ lil kull min ikun qed jagħmel mistoqsija sabiex jirriferi għall-paġna tar-rapport ħalli wieħed ikun jista’ jsegwi aħjar.  
DISKUSSJONI DWAR IR-RAPPORT INTITOLAT “MALTA SHIPYARDS – INVESTIGATION INTO THE FINANCIAL LOSS ON THE FHT PROJECTS”.
THE CHAIRMAN:  Ippermettuli nagħmel l-ewwel mistoqsija.  Xtaqt nirriferi għall-kuntratt proprju li hemm f’paġna 23 fejn hemm kif ġie fformulat il-kuntratt.  Fil-fatt hemm żewġ affarijiet li laqtuni, l-ewwel waħda hi li l-estimate oriġinali kienet ta’ €46.8 miljun.  

Xtaqt qabel inkompli ninforma lill-Kumitat li kien hawn talba minn One Television sabiex jiffilmjaw l-ewwel parti ta’ dan il-Kumitat.  Hawn xi oġġezzjoni?

ONOR. AUSTIN GATT:  Iva.

THE CHAIRMAN:  Hemm oġġezzjoni u allura ma jistax isir filming.  

Kif kont qed ngħid, l-ewwel stima li kienet għamlet il-Malta Shipyards Limited (MSL) kienet ta’ €46.8 miljun li mbagħad ġiet ridotta għal €33 miljun fil-final deed.  Ġie ssollevat ukoll li fil-kuntratt li sar tal-Fairmount li hija l-kumpannija li kellha żewġ barges, il-Fjord  u l-Fjell, dan il-kuntratt kontra dak li kien sar skont l-esperjenza tad-drydocks daħlet ukoll l-MSL biex tagħmel il-final drawings, però meta sar dan ma kienx hemm kuntratt back-to-back dwar min kien se jagħmel il-final drawings.  L-element tal-final drawings huwa importanti ħafna għax anke l-owners taż-żewġ barges kienu ssollevaw li huma ma jiggarantixxux li d-drawings li jkunu taw ikunu final and conclusive u allura l-oneru ġie shifted fuq id-drydocks.  X’jiġġustifka għan-nuqqas li kien hemm fl-istima minn €46.8 miljun għal €33 miljun?  U x’impatt kellhom dawn iż-żewġ responsabbilitajiet fuq l-outcome finali anke fil-konklużjoni li wasaltu għaliha intom?  

IS-SUR JOHN ZARB (PricewaterhouseCoopers):  Mr Chairman, qabel ma ngħaddi l-kelma lil sieħbi Joseph Muscat li kien il-partner inkarigat fuq dan ix-xogħol sabiex jirrispondi fid-dettall, xtaqt nikkonferma li għandna awtorizzazzjoni mill-MSL sabiex nidhru quddiemkom u nagħtu evidenza fuq ix-xogħol privileġġjat tagħna.  At this point forsi nista’ nitlob lil Joseph Muscat sabiex jirrispondi għad-domandi.  

IS-SUR JOSEPH MUSCAT (PricewaterhouseCoopers):  Mr Chairman, għad-domanda speċifika fuq il-proċess kif saret l-istima tal-kuntratt, ir-rapport jidħol f’ħafna dettall fis-sens li għall-ħabta ta’ Novembru 2005 kien hemm l-ewwel approach li kien se jiġi dan ix-xogħol u saret stima internament li kienet tammonta għal dawk il-figuri li semmejt int.  L-ewwel stima interna kienet €58 miljun li niżlet għal €47 miljun meta saret stima aktar fid-dettall.  L-istima saret b’modi differenti, per eżempju, l-ewwel kien hemm time and material, jiġifieri ma kienx hemm kollox costed, imbagħad meta nħareġ l-invitation to tender (ITT) li mingħalija kien f’Diċembru, saret stima aktar dettaljata.  L-ewwel kalkolu kien ta’ €25 miljun għall-ewwel bastiment, jiġifieri l-Fjord, u €22 miljun għat-tieni bastiment, jiġifieri l-Fjell.  Imbagħad sar proċess intern bħalma jsir f’ħafna każi kummerċjali, ovvjament huwa proċess kompetittiv biex tasal għal dak il-prezz u abbażi ta’ dak il-proċess il-prezz finali li sottomettew it-tarzna kien ta’ €19.8 miljun għall-ewwel bastiment.  Kien hemm ukoll l-option ta’ €13.2 miljun għat-tieni bastiment.  Fir-rapport hemm imfissra d-differenza bejn l-istimi.  Fil-fatt f’paġna 24 hemm imfisser kif id-€29.3 miljun naqsu għal €19.8 miljun u d-dettall speċifiku ta’ fejn sar it-tnaqqis, jiġifieri hemm spjegazzjoni ta’ fejn sar it-tnaqqis tad-€9.47 miljun. Fil-fatt it-tnaqqis li kien hemm kien fl-ammont ta’ sigħat ta’ xogħol, li rriżulta fi tnaqqis ta’ €4 miljun, fil-materjal eċċ.  Dawn huma l-workings interni tal-yard.  Dak dwar l-ewwel bastiment.  

Dwar it-tieni bastiment imbagħad hemm rendikont f’paġna 26 ta’ kif inbidlet l-istima over time​ - jiġifieri bejn l-istima preliminari u l-istima li ppreżentaw lill-klijent - u ġiet finalment kuntratatta.  

THE CHAIRMAN:  F’paġna 25 intom stess irrimarkajtu li “information relating to materials in subcontracting and other direct costs have to be compiled and would involve a lengthy process,” jiġifieri ħlief tal-actual labour cost ma kienx hemm available information.  Hemm ukoll fejn intom issolevajtu li l-labour days - din hija xi ħaġa ġdida kompletament - minn 265 days ġew imnaqqsa għal 160 days.  Kien hemm xi ġustifikazzjoni waqt l-investigazzjoni tagħkom kif waslu biex fuq esperiment li huwa relattivament ġdid għat-tarzna - il-Fjord kellu ħafna innovazzjonijiet fih - tnaqqsu l-labour days?  Huwa veru li meta tnaqqsu  l-labour days il-cost naqas b’€4 miljun, imma ngħatat xi ġustifikazzjoni kif waslu għal dawn l-istimi?  Barra minn hekk, sibtu xi evidenza li turi li għal dak li jirrigwarda s-subcontracting kien sar eżerċizzju qabel ma ttieħdet id-deċiżjoni finali min-naħa ta’ min kien responsabbli?  

IS-SUR JOSEPH MUSCAT:  Naħseb li trid taqsam il-proċess f’żewġ partijiet; il-proċess tal-procurement tal-contacting u l-execution.  Ir-rapport jidħol fid-dettall tal-execution u jikkompara r-result attained mal-projections.  Dwar id-domanda speċifika rigward il-proċess ta’ kif sar il-costing nista’ ngħid li l-ITT kien jitlob li jsiru cost proposals għal tmien sezzjonijiet, jiġifieri kien hemm ċerti drawings u għal kull drawing ried ikun hemm l-istima tax-xogħol, u l-workings kienu dettaljati f’dan ir-rigward.  Kif hawn fir-rapport, l-issue kienet aktar li dawn id-drawings for construction (DFC) li kien ippreżenta d-designer tal-kuntrattur kienu għadhom fil-proċess li qegħdin jiġu żviluppati.  

THE CHAIRMAN:  F’paġna 31 tar-rapport intom tgħidu li:  “The Contract was signed  without a back-to-back agreement with Vuyk in place.”  Vuyk, huwa l-kuntrattur li ried jipprovdi d-designs fuqhiex kellhom jaħdmu x-shipyards.  Jiġifieri intom qed tgħidu li meta ġie ffirmat dan il-kuntratt, l-MSL ma kenitx taf la kemm se jiġu jiswuha u lanqas x’tip ta’ xogħol jew drawings għandhom jew m’għandhomx.  Tikkonfermaw li meta ġie ffirmat il-kuntratt dan l-element importanti tad-drawings kien responsabbiltà ġdida li assumiet l-MSL, u li l-istess MSL sa dakinhar ma kellha ebda costings li juru kemm se jiġi jiswiha dan il-kuntratt?  

IS-SUR JOSEPH MUSCAT:  Nista’ nikkonferma li at that point in time ma kienx hemm back-to-back agreement jiġifieri kien hemm provision għal kemm jistgħu jiswew dawn ix-xogħlijiet ta’ €240,000, però kienu għadhom ma daħlux fl-arranġament ma’ Vuyk.  Eventwalment Vuyk ġie superceded b’supplier ieħor, Babcock, li fil-fatt għamlu designs dettaljati.  

THE CHAIRMAN:  Punt ieħor li jiġi raised fir-rapport huwa dwar il-penalty  clause.  L-MSL undertook a penalty clause of €22,000 a day for delay capped at 10% of the contract.  Huwa interessanti li f’paġna 32 intom tinnotaw li s-sid li għamel il-ftehim  kien aware li x-xogħol mhux se jitlesta sa Novembru, tant li fuq il-website tagħhom qau li original delivery schedule November 26 would not be maintained.  Jiġifieri donnu kulħadd, inkluż l-owner, kien jaf li d-data ma kenitx se tintlaħaq minħabba l-entità tax-xogħol u intom tgħidu li “the negotiated contract however maintained the original delivery date with penalties to be incurred by MSL for late delivery.”  Donnu li l-kuntrattur, jew min għamel il-kuntratt, daħal blindfoldedly meta ffirma dan il-kuntratt għax anke l-owner kien qed jgħidlu li 99% mhux se jlesti.  Jiġfieri huma kienu jafu li mhux se jlestu u xorta daħlu għall-penali li jwasslu għal 10% tal-kuntratt.  F’paġna 32 hemm li “FHT were informing its investors that it was likely that its original delivery schedule of November 2006 would not be maintained.  The negotiated contract however maintained  the original delivery date with penalties to be incurred by MSL for late delivery.”.  Xtaqtek tikkummenta ftit fuq din l-osservazzjoni li hemm fir-rapport.  X’kienet ir-response mill-persuni konċernati meta għamilt l-investigazzjoni tiegħek dwar dan il-punt?  

IS-SUR JOSEPH MUSCAT:  Il-kuntratt oriġinali jistipula madwar 260 ġurnata li ġew estiżi għal kemm-il darba.  

THE CHAIRMAN:  Ġew estiżi meta kien hemm il-penalty clause?  

IS-SUR JOSEPH MUSCAT:  Le, kien hemm extension tal-ġranet ...

THE CHAIRMAN:  Imma m’hemmx qualification tagħha li speċi kien hemm extensions u l-extensions ma ġewx skużati l-penalitajiet eċċ.  

IS-SUR JOSEPH MUSCAT:  Ma naħsibx li hemm x’tikkummenta fuq dan; huwa stat ta’ fatt.  

THE CHAIRMAN:  U lanqas kellek kummenti waqt il-kors tal-investigazzjoni meta staqsejt għaliex aċċettaw id-data tal-completion minkejja li kienu aware .... 

Il-Ministru Gatt.  

ONOR. AUSTIN GATT:  Sur Muscat, f’paġna xix hemm listed il-composition of board of directors.  Biex nagħti ftit background irrid ngħid li l-MSL kienet il-kumpannija li amalgamat l-ex-Malta Shipbuilding mal-Malta Drydocks wara r-riforma li kienet saret fl-2003 u allura qegħdin nitkellmu dwar kuntratt li sar bejn il-MSL u l-owners tal-Fjell u l-Fjord.  Intom stess fil-paġna xix telenkaw min kienu d-diretturi ta’ din il-kumpannija mill-ġurnata tal-pre-tendering tal-kuntratt fl-2005, jiġifieri meta bdew l-ewwel kuntatti sakemm spiċċaw il-kuntratti.  Xtaqt nistaqsik ftit x’taf inti fuq iċ-chairman u d-diretturi ta’ din il-kumpannija għax dawn huma ismijiet li jħallu effett ta’ kompetenza.  Iċ-chairman  throughout il-period kollu, ħlief għall-aħħar biċċa, kien is-Sur John Cassar White.  Jiena korrett li ngħid li s-Sur John Cassar White kien ilu chairman f’din il-kumpannija però iktar minn hekk huwa persuna magħrufa sew fl-industrija tal-banek hawn Malta, persuna stmata ħafna bħala bankier serju, persuna li tgawdi fiduċja ta’ ħafna nies u persuna li tgawdi fiduċja politika għax ġie appuntat chairman tal-MSL minn dan il-gvern u riċentement l-oppożizzjoni nnominatu fuq il-business forum li għadhom kemm għamlu.  Taqbel miegħi li s-Sur Cassar White huwa persuna rispettata with a long banking experience?  

IS-SUR JOSEPH MUSCAT:  Bla dubju.  

ONOR. AUSTIN GATT:  Direttur ieħor kienet, u għadha, is-Sinjura Helga Ellul, li  lkoll nafu l-background tagħha.  Is-Sinjura Ellul hija persuna li ilha involuta fl-industrija hawn Malta żmien twil, tmexxi l-Playmobil u llum hija l-president taċ-Chamber of Commerce.  Taqbel miegħi li din hija persuna rispetattissima fil-commercial circles b’esperjenza kbira f’diversi oqsma?  

IS-SUR JOSEPH MUSCAT:  Iva.  

ONOR. AUSTIN GATT:  Persuna oħra kienet il-mibki George Borg li miet fis-sena 2006 però George Borg nafuh ilkoll bħala wieħed mill-ewwel industrijalisti f’Malta mis-snin sittin li mexxa diversi intrapriżi kummerċjali, mexxa diversi industriji, kien wieħed mill-ewwel investituri fil-qasam tat-tessuti, kien rispettat ħafna għall-kapaċità tiegħu ta’ management, għamel żmien chairman tal-Malta Enterprise u naħseb li taqbel miegħi li kien a very well known figure f’dawn l-oqsma industrijali ta’ Malta.  Direttur ieħor kien is-Sur Austin Walker li għamel żmien twil jaħdem fil-Mizzi Organisation, organizzazzjoni ħafna ikbar mill-MSL, għamel żmien CEO tagħha waqt li kien ukoll f’diversi pożizzjonijiet f’dik il-kumpannija, jiġifieri naħseb li wkoll taqbel miegħi li kellu esperjenza twila f’dawn it-tip ta’ kumpanniji.  

IS-SUR JOSEPH MUSCAT:  Hekk hu.

ONOR. AUSTIN GATT:  L-aħħar persuna li naħseb ukoll taqbel miegħi li hija persuna rispettatissima -  żgur li l-aktar li tirrispettah hija l-Actavis għax bagħtitu l-Italja – huwa s-Sur Sergio Vella, CEO tal-Actavis li nafu li għandu esperjenza kbira fil-management, very open għal challenges ġodda u biddel diversi postijiet però ċertament wieħed mill-aħjar managers li kien hawn f’pajjiżna.  Kien anke l-Baxter qabel.  Jidher li qed taqbel miegħi dwar dan ukoll.  

Meta sfortunatament miet is-Sur George Borg daħal minfloku s-Sur Robert Aquilina u meta għal raġunijiet personali rriżenja s-Sur Cassar White, eventwalment ġie nnominat chairman is-Sur Robert Aquilina f’Jannar 2008 jiġifieri fl-aħħar ta’ dan il-kuntratt.  Naħseb li s-Sur Robert Aquilina tafu wkoll għaliex huwa a very well known man fil-qasam speċjalment tax-shipping u ship chandling, huwa manager u owner ta’ kumpannija u rispettat totalment f’dan il-qasam.  Jiġifieri meta tara l-kompożizzjoni ta’ dan bord - naħseb li l-gvern rari kellu dan it-tip ta’ bord li jmexxi kumpannija bħal din – x’irriżultalek li kienet ir-relazzjoni bejn il-management u l-istess bord?  

IS-SUR JOSEPH MUSCAT:  Mid-diskussjonijiet u l-interviews li kellna mat-top management u anke mir-reviews tal-minuti tal-board meetings jidher li kien hemm komunikazzjoni bejn l-executive management u l-bord.  Kien hemm proċess ta’ informazzjoni u komunikazzjoni both ways.  

ONOR. AUSTIN GATT:  Irriżultalek li ma kien hemm ebda impediment li titqassam informazzjoni u li l-bord kien konxju għar-riskju kummerċjali li kien hemm.  Il-bord kien konxju ukoll mill-kalkoli li kien qed jagħmel il-management?

IS-SUR JOSEPH MUSCAT:  Il-bord ġie nformat mingħalija fi Frar 2006 li kien hemm prospetti tajbin li jsir dan il-kuntratt ta’ €20 miljun u ġie nformat ukoll li kien hemm prospett tajjeb li ssir kontribuzzjoni fuq dan il-kuntratt speċifiku u ġie nformat ukoll li hemm bżonn li f’dan il-proġett, given il-complexities tiegħu għax ma kienx proġett normali, isir iktar project management dettaljat li jkun bżonnjuż għal dan il-proġett partikolari.  

ONOR. AUSTIN GATT:  Jiġifieri l-bord approva li ssir it-tender, well knowing - wara kollox parti mill-funzjoni tiegħu ....  Il-commercial risk qatt ma nħeba mill-bord, jiġifieri meta saret it-tender saret with fully open eyes ta’ nies li kienu mdorrijin jieħdu dawn it-tip ta’ deċiżjonijiet u huma approvaw it-tender kif kellha ssir u well knowing li kien hemm a commercial risk għax kien tip ta’ xogħol ġdid li kellu jsir.  Is this a fair assessment?  

IS-SUR JOSEPH MUSCAT:  Yes.  

ONOR. AUSTIN GATT:  Meta mbagħad beda jiġi esegwit ix-xogħol, il-bord kien jinżamm regolarment mgħarraf dwar x’qed jiġri u mhux qed jiġri, fejn sejrin tajjeb, fejn sejrin ħażin, x’inhu jiġri u fejn qed jaraw diffikultajiet?  Il-komunikazzjoni li għedtli li kien hemm qabel, baqgħet għaddejja waqt l-eżekuzzjoni?  

IS-SUR JOSEPH MUSCAT:  Ovvjament aħna ffokajna fuq l-execution tal-kuntratt u aktar fuq livell ta’ management.  Kien hemm komunikazzjoni mal-bord perijodikament sakemm, kif ngħidu fir-rapport, f’Awwissu 2007 il-bord ġie nformat li hemm il-prospett li jsir telf fuq dan il-kuntratt partikolari.  Kien ukoll iż-żmien meta kien hemm falliment tal-MSC li ġie nformat il-bord peress li kien subcontractor partikolari għall- accommodation quarters.  Qegħdin nitkellmu fuq sena u nofs minn mindu kien beda l-kuntratt.  

ONOR. AUSTIN GATT:  Meta l-management beda jinduna li qed jitlaq out of budget u l-bord beda jiġi nformat bil-problemi jirriżultalek li l-bord ta direttivi lill-management dwar x’għandu jagħmel u ma jagħmilx u x’kienet l-attitudni tal-management at that stage?  Ippruvaw jieħdu d-direzzjoni li beda jagħtihom il-bord?  Ippruvaw jieħdu l-passi neċessarji biex fejn kellhom problemi jippruvaw jindirizzawhom?  

IS-SUR JOSEPH MUSCAT:  Wara Awwissu 2007 kien hemm monitoring iktar viċin mill-bord biex jikkonkludu l-kuntratt kemm jista’ jkun u jimmitigaw is-sitwazzjoni li kienet qed tevolvi.  

ONOR. AUSTIN GATT:  Would you agree with me li l-problemi veri skattaw meta falliet l-MSC?  

IS-SUR JOSEPH MUSCAT:  L-MSC kienet waħda mill-problemi.

ONOR. AUSTIN GATT:  Tista’ tispjega ftit x’kien ir-rwol tal-MSC?

IS-SUR JOSEPH MUSCAT:  Parti mill-proġett kienet li jsiru accommodation quarters fiż-żewġ bastimenti.  Dawn kienu kuntratti ta’ madwar €3.2 miljun il-wieħed u l-MSC kien is-subcontractor.  Indipendentement mit-tarzna, dan is-subcontractor kellu problemi finanzjarji, daħal f’administration u bażikament falla.  At that point in time it-tarzna kellha ammont ta’ progress payments kontra xogħol that they had already delivered u kien hemm loss fuq l-ewwel bastiment ta’ madwar €700,000 u kien hemm ukoll avvanz fuq it-tieni bastiment ta’ €1.5 miljun.  Jiġifieri fuq il-falliment tal-MSC kien hemm telf ta’ madwar €3.6 miljun.  

ONOR. AUSTIN GATT:  Mil-lat ta’ sekwenza ta’ xogħol, jiġifieri meta falliet l-MSC, mir-rapport jien nieħu l-impressjoni - għalkemm jien għandi ċertu background indipendenti -  li bdew iqumu numru ta’ problemi mhux direttament relatati mal-MSC, però il-fatt li l-MSC were not delivering parti sostanzjali tal-proġett li kien iqum il-flus, kien ifisser li ċerta attenzjoni riedet tinxteħet fuq ir-rimedji.   Jiena nħoss – ma nafx jekk taqblux miegħi, għalhekk qed inpoġġi d-domandi – li t-tarzna jew il-management tant poġġew attenzjoni biex isolvu l-problema mmedjata li kellhom tal-MSC li kienet qed twaqqaf kollox, li affarijiet oħra bdew jingħataw inqas attenzjoni.  Ma nafx jekk taqbilx ma’ din il-konklużjoni.

IS-SUR JOSEPH MUSCAT:  Definitely li l-MSC kienet issue u kien hemm bżonn isibu sostitut għalih għax kien parti kruċjali mid-delivery tal-kuntratt.  Kien hemm ukoll subcontractors oħrajn kif jidher mil-lista tal-variation orders u kien hemm numru ta’ issues ma’ suppliers tat-tarzna li rriżultaw fi claims ta’ variation orders sostanzjali.  

ONOR. AUSTIN GATT:  Ħalli naqliblek fuq suġġett ieħor.  Min jirriżulta li ħadem il-final quote għat-tenders, dawk li nxteħtu fit-tendering procedure mal-owners  tal-Fjell u l-Fjord?

IS-SUR JOSEPH MUSCAT:  Mill-informazzjoni li rajna aħna, il-costings dettaljati fil-perijodu bejn Jannar u Frar 2006, ġew prinċiparjament delegati lis-Sur Graham Couser li kien għadu kemm ingħaqad mat-tarzna bħala marketing executive  u kellu l-leading role in finalising the contract.
ONOR. AUSTIN GATT:  Jirriżulatalek min kellu miegħu?

IS-SUR JOSEPH MUSCAT:  Bħala nies individwali?

ONOR. AUSTIN GATT:  Jew uffiċċji.

IS-SUR JOSEPH MUSCAT:  Ovvjament kien hemm il-procurement section tat-tarzna -  bażikament qed nitkellmu d-differenza bejn fejn naqas il-prezz minn €25.8 miljun għal €20 miljun finali - però ma stajniex insibu dokumenti aktar mill-ispreadsheets li pprepara  s-Sur Couser.   Dejjem qed nitkellmu fuq il-biċċa finali.

ONOR. AUSTIN GATT:  Però t-tender finali li kien ġie sottomess kien ġie approvat ukoll mill-executive management u mill-bord.

IS-SUR JOSEPH MUSCAT:  Iva, il-bord ġie nfurmat li kien se jkun madwar €20 miljun u fil-fatt ikkonkludew madwar €19.8 miljun għax kien hemm xi discount żgħir fl-aħħar.  

ONOR. AUSTIN GATT:  Just biex nikkonferma, għalkemm joħroġ ċar mir-rapport, li dan kien a competitive process fejn ix-shipyards kienu qegħdin jibbidjaw kontra interessi oħrajn li kellhom interess fl-istess kuntratt.  Jiġifieri meta tagħmel competitive process ovvjament, inti tipprova tinżel kemm jista’ ikun fil-prezz.  Jiena korrett ukoll li ngħid li żewġ elementi prinċipali tal-quote – biex insejħulha hekk – kienet kemm jiswa l-materjal u kemm qegħdin nikkwotaw fuq man hours.  Dawn kienu l-iktar żewġ affarijiet li kienu importanti.  

THE CHAIRMAN:  Sur Muscat, inti għedt li l-bord kien infurmat b’kollox, imma fir-rapport għedtu wkoll li l-bord tad-diretturi weren’t interviewed.  Ovvjament naħseb li they weren’t interviewed minħabba l-fatt li d-deċiżjonijiet ittieħdu at CEO, management and procurement level.  Għaliex ħassejt li l-bord tad-diretturi m’għandekx tistaqsihom waqt l-investigazzjoni?  It was explicitly excluded.  

IS-SUR JOSEPH MUSCAT:  Il-bord ġie nfurmat b’kollox kif hemm miktub fir-report, jiġifieri hemm reproduction ta’ parti mill-minuti ....

THE CHAIRMAN:  Imma l-minuti qatt indikaw jew antiċipaw xi problemi fuq dan il-kuntratt jew ir-rapport li kien iwassal lill-bord kien dejjem jindika li dan huwa tender li se jħalli profitt lit-tarzna?  Mill-minuti x’jirriżulta?  

IS-SUR JOSEPH MUSCAT:  Il-minuti inizjali ta’ meta sar il-procurement kienu jindikaw expectation li jsir profit fuq l-ewwel bastiment.

THE CHAIRMAN:  X’ħin tara min huma l-membri tal-bord tinduna li kollha huma nies kompetenti u affidabbli, però naħseb li ħadd minnhom mhu espert u bilfors riedu joqogħdu fuq ir-rakkmandazzjonijiet tan-nies ta’ taħthom.  Naħseb li din qegħdin naqblu fuqha.  Meta l-bord kien infurmat l-ewwel darba dwar it-telf, kemm kienu għaddew xhur minn meta beda jiġi mplimentat ix-xogħol?

IS-SUR JOSEPH MUSCAT:  Ix-xogħol ħa fit-tul ħafna, jiġifieri għalkemm id-delivery date kienet oriġinarjament Novembru 2006, ix-xogħol ġie pospost minħabba raġunijiet varji.  L-ewwel raġuni kienet id-delay biex issir il-bank garantee u biex jibda x-xogħol fuq il-bastiment, imbagħad kien hemm delays oħrajn.  Lilna jirriżultalna li l-ewwel darba li l-bord ġie nfurmat li kien hemm issues fuq l-execution tal-kuntratt kien f’Awwissu 2007 u at a point in time kien hemm expectation  li d-delivery issir fi Frar 2008.  

THE CHAIRMAN:  Jiġifieri d-delays bdew minħabba l-bank guarantee.

IS-SUR JOSEPH MUSCAT:  L-ewwel delay inizjali; il-bank garantee ħarġet f’xi Mejju.  Kien hemm delay fil-bank guarantee għax oriġinarjament kien mistenni li ssir letter of comfort u .....

THE CHAIRMAN:  Letter of comfort was refused mill-owners.  Allura dan wassal li l-każ kollu kien qed jgħaddi għand il-ministeru u l-permanent secretary konċernat.  Biex issir bank guarantee kollox irid jgħaddi tramite il-ministeru, imbagħad imur għand il-finanzi biex huma jawtorizzaw li ssir jew il-letter of comfort jew inkella l-bank guarantee.  Jiġifieri biex ħarġet il-bank guarantee bilfors b’xi mod jew ieħor kien hemm xi forma ta’ garanzija.  Jien staqsejt dwar dan il-proċess amministrattiv u vverifikajt li effettivament hekk isir.  Il-permanent secretary kellu l-informazzjoni mingħand il-management tax-shipyards u t-tip ta’ kuntratt inkluż id-dettalji kollha  li jirriżultaw minn din l-investigazzjoni?

IS-SUR ALFRED CAMILLERI (Segretarju Permanenti fil-Ministeru tal-Finanzi, l-Ekonomija u Investiment):  Personalment l-ewwel darba li sirt naf b’dawn id-dettalji kien minn dan ir-rapport estensiv li ovvjament ippreparaw PricewaterhouseCoopers.  

IS-SUR JOHN GATT (Segretarju Permanenti fil-Ministeru għall-Infrastruttura, Trasport u Komunikazzjoni):  Anke jiena sirt naf b’dawk id-dettalji kollha tal-kuntratt kummerċjali minn dan ir-rapport.  

THE CHAIRMAN:  Allura meta tiġik request for payment jew request for a bank guarantee ta’ €4 miljun or something in that region, min-naħa tiegħek qua dipartiment u segretarju permanenti ma tistaqsix why, how u l-implikazzjonijiet?  Għax garanzija hija garanzija, jiġifieri hemm xi penalty clauses li jekk jiġri xi ħaġa inti se titlifha mill-ewwel and you all have to pay.  Din hija entità pubblika li kull tant żmien kontu tivversaw il-flus biex hi tibqa’ għaddejja.  Allura ma kienx ikun hemm mistoqsijiet għaliex?  Ma dħaltu xejn f’dan il-kuntratt?  Jiġifieri tajtu l-go ahead tagħkom biex ikun iffirmat dan il-kuntratt ....  Għax jien nassumi li fl-aħħar mill-aħħar b’xi mod kontu nfurmati li se jiġi ffirmat dan il-kuntratt għax it-tarzna pjuttost kienet hands on minħabba l-flus li tridu tivversawlha regolarment.  Jiġifieri minn dan ma kien hemm xejn?

IS-SUR JOHN GATT:  Fejn jidħol kuntratt kummerċjali l-permanent secretary ma kienx jintalab biex japprovah. 

THE CHAIRMAN:  Mhux biex tapprovah, imma inti li qed tivversa l-flus almenu tkun taf għalxiex qed tivversahom.  Ħadd ma jivversa l-flus b’għajnejh magħluqa; il-quid pro quo irid ikun qiegħed hemm.  Ma naħsibx li jkun hemm min jgħidlek li għandu bżonn €4 miljuni u taqbad u tgħaddihomlhom!  Almenu nispera li le!

IS-SUR JOHN GATT:  Il-flus li l-gvern kien jgħaddi through a subvention lix-shipyards kien skont pjan li kien miftiehem mal-Unjoni Ewropea li kien parti mill-pjan ta’ ristrutturar.

THE CHAIRMAN:  Exactly u jien qed nistaqsi kif tgħaddi dawk is-subventions.  Il-pjan kien qiegħed hemmhekk u s-subventions kienu qegħdin isiru u kien hemm ukoll l-effort min-naħa tal-gvern biex jirristruttura x-shipyards.  Dak huwa acknowleged imma aħna m’aħniex qegħdin niddiskutu dan.  Meta tagħmel subvention – hawnhekk qed nitkellmu fuq miljuni – ma tistaqsix jew tagħmel inquiry għalxiex u x’inhu l-iskop?  Meta ngħatat din il-garanzija bankarja għal kuntratt sostanzjali naħseb li tqanqlulek xi mistoqsijiet anke għall-kurżità biex tkun taf x’tip ta’ kuntratt il-gvern qed jagħmel tajjeb għalih.  Jien naħseb li dan jaqa’ fid-dekasteru tar-responsabbiltà tiegħek.  

IS-SUR JOHN GATT:  Meta t-tarzna kienu jagħmlu talba għal subvention kienu jippreżentaw tip ta’ management accounts jew cash flow projections u abbażi ta’ hekk kienu jitolbu s-subvention mingħand il-gvern.

THE CHAIRMAN:  Jiġifieri meta kien hemm din id-domanda għall-bankers guarantee, naħseb li ġiet mitluba lilkom?  

IS-SUR JOHN GATT:  It-talba ssir tramite l-permanent secretary.  Aħna ngħaddu r-request lill-Ministeru tal-Finanzi ....

THE CHAIRMAN:  OK, mela ġietek it-talba, inti bħala permanent secretary, jew min ikun responsabbli għax hemm ħafna strutturi, għamilt mistoqsijiet bħal għalxiex, x’jinvolvu u x’tip ta’ kuntratt hu?

IS-SUR JOHN GATT:  Il-mistoqsijiet għalfejn hemm bżonn il-bank guarantee jsiru u saru u tat-tarzna kienu jgħidulna għax huma short in cashflow  u allura biex ilaħħqu mal-materjal u mal-creditors .....

THE CHAIRMAN:  Imma l-bank guarantee kienet marbuta ma’ kuntratt mhux għax-shortfall in cashflow għax kieku jgħidulek għaddilna l-flus biex inħallsu l-pagi.   A bankers guarantee hija xi ħaġa marbuta ma’ kuntratt.  Jiena qed nistaqsi jekk il-kuntratt ġiex mgħoddi lilkom ukoll u jekk rajtuhx qabel ma ħriġtu l-bankers guarantee.
IS-SUR JOHN GATT:  Le, il-kuntratt qatt ma rajtu jien.

ONOR. AUSTIN GATT:  Mr Chairman, xtaqt nippreċiża ftit ir-relazzjoni kif kienet taħdem.  Tikkonferma li l-Finanzi mhux garanzija waħda ħarġu lill-MSL biex jibqgħu jaħdmu?  

IS-SUR JOHN GATT:  Iva.

ONOR. AUSTIN GATT:  Kieku ma ħarġux garanziji t-tarzna ilha li għalqet!

THE CHAIRMAN:  Naqblu imma l-mistoqsija kienet jekk min se joħroġ dawn il-garanziji jistaqsix għalxiex u la kienet marbuta ma’ kuntratt jekk intalabx il-kuntratt.  U ntqal li effettivament il-kuntratt ma ntalabx.  

l-Onor. Sant.

ONOR. ALFRED SANT: Nixtieq inkun naf ftit mingħand it-team ta’ PricewaterhouseCoopers eżattament min kienu n-nies jew x’kien it-team li għamel l-investigazzjoni?  Sur Muscat, Sur Zarb u Sur Ganado, kemm kellkom nies u min kienu n-nies li kienu qed jagħmlu dan  l-assignment?

IS-SUR JOSEPH MUSCAT:  Jiena kelli responsabbiltà mill-proġett direttament, u John is the advice leader fuq pożizzjoni eżekuttiva.  Miegħi kelli lil Michel Ganado li huwa senior manager li kien iktar involut min-naħa ta’ project planning u project management, kelli wkoll lil Anna Anastasi li hija senior manager  u li kienet responsabbli to review l-proċessi u l-proċeduri, kien hemm senior manager ieħor li huwa iktar responsabbli min-naħa tal-finanzi, min-naħa tar-riżultati u l-variance analysis, imbagħad kellna nies oħra jissapportjawna, jiġifieri kien hemm erba’ minn nies oħra jissapportjaw lit-team f’pożizzjonijiet iktar junior.  

ONOR. ALFRED SANT:  Dawn kienu full time fuq il-proġett?

IS-SUR JOSEPH MUSCAT:   F’perijodi differenti.

ONOR. ALFRED SANT:  Kemm dam għaddej il-proġett?

IS-SUR JOSEPH MUSCAT:  Il-proġett beda f’April 2008, jiġifieri beda bir-review tal-MSC li dam madwar sitt ġimgħat, imbagħad ġie estiż biex naraw ukoll u nirrappurtaw fuq il-background u s-sitwazzjoni li rriżultat fil-loss tal-Fjord f’Mejju 2008.  Jiġifieri l-kuntratt tal-Fjord kien lest dak iż-żmien u l-bastiment kien telaq u allura aħna konna qegħdin nirrappurtaw fuq xi ħaġa li kienet diġà finalizzata f’Mejju 2008.  Bejn Mejju u Awwissu 2008 għamilna proċess intensiv fuq ir-review tal-Fjord, irrappurtajna fis-sajf tal-2008 imbagħad il-proċess ġie estiż biex nimxu mal-implimentazzjoni tal-Fjell, it-tieni bastiment. Jiġifieri mat-tieni bastiment konna ...

ONOR. ALFRED SANT:  Kontu hands on.

IS-SUR JOSEPH MUSCAT:  Iva, mat-tieni bastiment konna hands on fl-istess ħin li għaddej ix-xogħol.

ONOR. ALFRED SANT:  Jiġifieri ħlief għall-Fjell l-assignment tagħkom rajtuh bħala desk research.
IS-SUR JOSEPH MUSCAT:  Desk research fis-sens li l-kuntratt kien spiċċa, l-execution was finalised and basically we were looking at it with hindsight.

ONOR. ALFRED SANT:  Imma face to face interviews ma’ min għamiltu?  

IS-SUR JOSEPH MUSCAT:  Fl-ewwel section tar-rapport hemm lista estensiva ta’ ma’ min iltqajna.  Fil-fatt iltqajna ma’ madwar 15-il persuna mill-management kollu li kien hemm preżenti.
ONOR. ALFRED SANT:  Jiġifieri għamiltu face to face research ma’ management middle to top in certain areas, il-bord ma’ missejtuhx u l-ministeru lanqas.  Għaliex iddeċidejtu li ma tmissux la l-bord u lanqas il-ministeru?

IS-SUR JOSEPH MUSCAT:  Għax aħna konna qegħdin naraw il-proċess li kien diġà executed and our terms of reference were given from the board li nirrappurtaw lilu fuq il-proċeduri u l-proċess li wassal għat-telf li sofriet it-tarzna.

ONOR. ALFRED SANT:  Imma imbagħad waħda mill-affarijiet li ma nistax nifhem hija dak li hemm f’bullet point 4 tal-introduction tagħkom fejn tgħidu li waħda mill-affarijiet li ridtu tagħmlu huwa to relate all this to the MSC bankruptcy.  MSC bankruptcy tirriferi għas-subcontract jew tirriferi għal affarijiet aktar wiesa’?  

IS-SUR JOSEPH MUSCAT:  Iva.

ONOR. ALFRED SANT:  Allura hemmhekk mhux importanti li tkunu tistgħu tallaċċjaw desk reseach ma’ face to face interviews vis-à-vis anke l-board?  

IS-SUR JOHN ZARB:  Onor. Sant, we were reporting to the board.  
ONOR. ALFRED SANT:  Imma the board members were the decision makers, mhux hekk?

IS-SUR JOHN ZARB:  Yes and they were the ones who engaged us.  

ONOR. ALFRED SANT:  Imma ma jfissirx li għax ingaġġawkom you don’t discuss the process magħhom.

IS-SUR JOHN ZARB:  And we discussed the process and we discussed it in a draft report.  We were engaged biex ngħidu x’ġara.  Inti qed tmur oltre fuq responsabbiltajiet u affarijiet oħra mentri aħna konna mqabbda biex ngħidu x’intilef flus, x’inhuma s-somom u kif sar il-proċess.

ONOR. ALFRED SANT:   Le, bir-rispett kollu, you went beyond that because at some stage you made remarks about decision making u din se nasal għaliha wkoll.  You can’t pick and choose; you are either going to also talk about the decision making or not.  Ma tistax tiffoka fuq naħa u ma tiffokax fuq in-naħa l-oħra wkoll.  At different points f’dan ir-rapport you talk about decision making which is how it should be.  My question is how did you pick and choose in terms of making face to face interviews.  What was the decision rule?  I’m not criticizing, I’m asking you.

IS-SUR JOSEPH MUSCAT:  Kif qal il-kollega tiegħi, aħna rrappurtajna lill-bord.  Ir-rapport ippreżentajnih lill-bord in draft form u l-bord ikkummenta fuq ir-report fejn ħass li kellu bżonn jikkummenta.  

ONOR. ALFRED SANT:  I understand the strategy but my point is different.  Where did you get your data from?  You seem to have gotten your data desk research, you seem to have gotten data face to face ma’ ċertu management, imma not at board level and not at ministry level.  
IS-SUR JOSEPH MUSCAT:  Kien hemm sors ta’ data estensiv, jiġifieri our main source of data kien il-project server - il-project server huwa rekwiżitorju elettroniku fejn il-management ipoġġi dak kollu li għandu x’jaqsam mal-kuntratt – imbagħad jiġifieri dak li sibna fil-project server ikkorroborajnih ma’ interviews ma’ nies differenti minn fejn stajna nikkorroboraw ir-risposti.  Eventwalment dan kollu sab ruħu fir-rapport.  Rajna wkoll il-minuti tal-bord li rrid ngħid huma pjuttost estensivi, imbagħad ovvjament irrappurtajna lill-bord innifsu u l-bord tana l-kummenti tiegħu fuq id-draft qabel ma komplejna r-rapport.

IS-SUR JOHN ZARB:  Onor. Sant your point is fejn taqta’ linja fl-investigazzjoni, u jien qed nifhem il-punt.  Il-linja tagħna kienet li kellna qbil mal-bord biex nirrapportaw lilu fuq proċeduri li saru fit-tarzna.  Aħna fil-fatt irrapportajna lill-bord u kellna wkoll diskussjonijiet twal magħhom liema diskussjonijiet kienu itwal milli kieku għamilna face to face interviews.  Ma kellna ebda authorisation li immorru oltre l-boundaries tat-tarzna, jiġifieri l-ministeru u terzi persuni.  That was how the boundary was defined.

ONOR. ALFRED SANT:  Fair enough.  Ħalli nistaqsi mistoqsija oħra and I’ll come back to the decision making aktar tard.  Jien għandi problema għax hawnhekk you say your letter of engagement is dated 10th April 2008 mogħtija mill-bord.  Il-kumpannija tagħkom kienet involuta f’xi investigazzjoni oħra tat-tarzna at the same time? 

IS-SUR JOSEPH MUSCAT:  Dik l-ittra qed tirriferi għall-investigazzjoni inizjali li kienet fuq il-bankruptcy tal-MSC.

ONOR. ALFRED SANT:  Is that the only assignment you started on?  Għax jien għandi informazzjoni li qabel kellkom diġà assignment ieħor.

IS-SUR JOSEPH MUSCAT:  Mhux investigazzjoni, konna qegħdin ngħinu lill-bord tat-tarzna fuq  xi valuation ta’ parti mill-business ....

ONOR. ALFRED SANT:  No, no, no, riferibbli għall-Fairmount Fjord.  Ħalli naqralek ittra li l-Prim Ministru Lawrence Gonzi kiteb fl-20 ta’ Mejju, 2008 lis-Sur Tony Zarb, Segretarju Ġenerali tal-General Workers’ Union (GWU) li jinsab preżenti hawnhekk.  Din tgħid hekk:

“Għażiż Sur Zarb, 

Nirreferi għall-ittra tiegħek tat-12 ta’ Mejju 2008 dwar il-kondizzjonijiet u l-esekuzzjoni tal-proġett Fairmount Fjord tat-Tarzna ta’ Malta.  Nixtieq ninfurmak li ħames xhur ilu f’Diċembru tal-2007 il-ministru responsabbli diġà inkariga lil PWC sabiex jagħmel l-investigazzjonijiet kollha meħtieġa.”.

IS-SUR JOSEPH MUSCAT:  Nista’ nispjega?

ONOR. ALFRED SANT:  Of course.
IS-SUR JOSEPH MUSCAT:  Aħna ġejna approached l-ewwel darba fuq dan il-proġett fl-ewwel ġimgħa ta’ Jannar 2008 u ġejna nformati li l-bord jixtieq jagħmel din l-investigazzjoni fuq l-MSC.  

ONOR. ALFRED SANT:   Il-bord jew il-ministru?

IS-SUR JOSEPH MUSCAT:  Il-bord.

ONOR. ALFRED SANT: Mela qegħdin nitkellmu fuq xi ħaġa differenti għax hawnhekk il-Prim Ministru qed jgħid “il-ministru responsabbli”.

IS-SUR JOSEPH MUSCAT:  Nimmaġina li l-ministru ta struzzjonijiet lill-bord.

ONOR. ALFRED SANT:  Kollox sew.

IS-SUR JOSEPH MUSCAT:  Aħna ġejna approached mis-CEO biex jispjegalna ħalli nkunu nistgħu nippreparaw proposta lill-bord.  Kellna meeting fl-ewwel ġimgħa ta’ Jannar, l-ewwel proposal kienet fil-15 ta’ Jannar li mbagħad ġiet ippreżentata lill-bord fi Frar.  Wara kien hemm xi tibdil fit-terms of reference u spiċċajna b’dak it-tibdil.  Imbagħad ippreżentajna proposal fil-meeting lejn l-aħħar ta’ Marzu u ġew konklużi t-terms of reference fl-10 ta’ April.

ONOR. ALFRED SANT:  U x’kienu d-differenzi bejn il-proposal tagħkom u l-proposta eventwali?

IS-SUR MICHEL GANADO (PricewaterhouseCoopers): Id-differenza kienet fuq xi dettalji fuq ċertu tip ta’ xogħol bħal, per eżempju, kif kellna naraw il-proċedura ta’ kif inxtraw l-affarijiet u kif saru l-kuntratti u rigward il-ħin li kellna nagħmlu fuq l-assignment.   Dawk huma l-affarijiet.

ONOR. ALFRED SANT:   Hemm xi problema biex din il-korrispondenza tiġi ntavolata fuq il-Mejda tal-Kumitat?  Bil-permess tal-Kumitat jien se nintavola l-ittra li għadni kemm qrajt.  Ovvjament tkunu tridu tistaqsu lill-klijenti tagħkom, imbagħad jekk jaqblu jaqblu, u jekk ma jaqblux ma jaqblux.    

IS-SUR JOHN ZARB:  Jien nistaqsi lill-klijenti tagħna u jekk jaqblu ma nsib l-ebda oġġezzjoni li nagħmel li qed titlobna.

ONOR. ALFRED SANT:    Dan huwa importanti in terms ta’ dak li għadna kemm tkellimna dwaru issa, jiġifieri il-metodoloġija li wżajtu.  Jien naħseb li l-metodoloġija li wżajtu ġiet determinata, mhux le, b’din il-korrispondenza li għadna kemm tkellimna dwarha. 

IS-SUR JOHN ZARB: Ġiet determinata mill-klijent tagħna u minn din il-korrispondenza.  Ma niftakarx li kien hemm xi differenza ta’ sustanza.  But by all means ….. 

ONOR. ALFRED SANT:     Ma kenitx ta’ sustanza, Sur Zarb, imma ħadet erba’ xhur biex ġiet konkluża.  Damet erba’ xhur biex tkun konkluża mingħajr sustanza ta’ xejn!    Mhux hekk?  

IS-SUR JOHN ZARB:    Joseph, minn meta tajna d-draft tagħna u huma aċċettaw kemm kien hemm żmien?

IS-SUR JOSEPH MUSCAT:  The first proposal was 15th January.

ONOR. ALFRED SANT:  Il-Prim Ministru speċifikament qed jgħid ħames xhur qabel.

IS-SUR JOSEPH MUSCAT:    Kif diġà għedt, l-ewwel notifikazzjoni kienet over the Christmas holidays.  Fl-ewwel jew it-tieni ġurnata tax-xogħol wara l-Christmas holidays il-yards kienu kkuntattjawna.

ONOR. ALFRED SANT:   Sur Muscat, se nsemmi punt ieħor fuq dak li għadna kemm tkellimna dwaru.   L-ewwel konna qed ngħidu li l-bord appuntakom, imma fir-rigward imbagħad ta’ kif ħdimna fuq il-proċess, irriżulta li kien il-Prim Ministru through the minister, through the board li appuntakom.   Hux hekk?   

IS-SUR JOSEPH MUSCAT:   Tridu tgħidulna intom dawn l-affarijiet; ir-relazzjoni tagħna mal-klijenti tagħna kienet. 

ONOR. ALFRED SANT:     Imma malli semmejtlek dik l-ittra li qiegħda hemm black on white, minnufih imbagħad irreaġixxejt billi għedt li allura l-ministru jew il-Prim Ministru qabbad lill-bord biex jgħidlek.  Qed ngħid hekk biex inkunu ċari black on white f’dawn l-affarijiet għax qed nirriferu għal losses ta’ €20 miljun għal €30 miljun li mhumiex ċajta.  Ir-responsabbiltajiet kemm għall-investigazzjoni u kemm għall-decision making kulħadd irid iħares lejhom u rridu nkunu trasparenti kemm jista’ jkun f’dawn l-affarjiiet. 

Issa jekk tippermettuli nixtieq nistaqsi ftit fuq id-decision making. Naf li qed tgħidu li fuq id-decision making ma dħaltux, imma dħaltu mhux ma dħaltux, bilfors li dħaltu.   Kif rajtha jien hemm mill-inqas tliet nodes li dħaltu fuqhom fid-decision making, waħda l-middle management, l-oħra some kind of top management li mhux ċar fejn qiegħed, u l-oħra mbagħad fuq dak li għandu x’jaqsam mal-bord, black box.   Il-bord żammejtuh black box.  

Issa naħseb li tajjeb tispjegawlna ftit kif rajtu ċ-chain of command ta’ kif qed taħdem għax hekk nistgħu nifhmu eżattament fejn huma r-responsabbiltajiet.  Naħseb dan hu l-punt ta’ dan l-eżerċizzju kollu; fejn saru l-iżbalji u min hu responsabbli.   Tistgħu, jekk jogħġobkom tispjegawlna ftit iċ-chain of command kif rajtuha intom?

IS-SUR JOSEPH MUSCAT:   Fir-rapport ippruvajna nkunu estensivi u nispjegaw l-organizzazzjoni tal-yard u min huma n-nies partikolari.  Fil-parti inizjali tar-report, qabel ma jibda r-report proprju - fil-fatt għalhekk għamilna dawk l-appendices -   fost affarijiet oħra hemm imniżżla l-key stakeholders u l-project teams għal kull proġett.  Jiġifieri jekk inħarsu lejn paġna xvi naraw li hemm il-project team fid-dettall tal-Fjord.  Fil-fatt kien hemm project management, marketing, planning and commercial, ovvjament dejjem jirrispondu għas-CEO u s-CEO imbagħad jikkomunika mal-bord.  Meta ġejna għat-tieni bastiment, il-Fjell, il-bord għamel struttura aktar robusta kif hemm spjegat f’paġna xviii tar-rapport.    Sar ukoll a project review board u fir-rapport hemm imniżżel min huma n-nies li kien hemm ...

ONOR. ALFRED SANT:    Skużani se nwaqqfek imma otherwise we lose time u hawnhekk qed nippruvaw inkunu spedittivi.  Let’s stick to the point meta l-kuntratt ġie ffinalizzat.  Where were the decision making nodes at that point?  Who was deciding?  You must know that.   Min kien qed jiddeċiedi at that stage? The board? Top management?  Il-ministeru?   Ma naħsibx li l-ministeru.  Mela, who was deciding?  

IS-SUR JOSEPH MUSCAT:  Aħna rajna the board minutes of February, ma niftakarx id-dati eżatti, fejn il-bord ġie nformat mis-Sur Bell li kien fil-proċess li jikkonkludi l-kuntratt tal-ewwel bastiment for €20 million.

ONOR. ALFRED SANT:   Jiġifieri basically at that stage the decision making was at CEO level.  Right?  

IS-SUR JOSEPH MUSCAT:    Kien kuntratt kummerċjali fejn il-management kien qed jirriferi lill-bord bħala eżekuttiv li qiegħed fil-proċess li jikkonkludi dan ir-report and to get the approval to conclude. 

ONOR. ALFRED SANT:   Sorry, mhux hekk tikkwotawh intom lil Bell.  At one stage you quote Bell as saying that the contract has been concluded.   Right?
IS-SUR JOSEPH MUSCAT:   Il-board meeting li qed nirriferi għalih sar qabel ma ġie konkluż. 

ONOR. ALFRED SANT:   Jiġifieri hemm board minutes li juru that the board was following and shadowing the contract or not?

IS-SUR JOSEPH MUSCAT:   Le, kif għedna fir-rapport, il-bord ġie nformat bil-prospett ta’ dan il-kuntratt, il-focus kien ovvjament fuq l-ammont tal-valur tal-kuntratt li hu €20 miljun u l-proċess kien li dan il-prospett ġie rrekordjat and our understanding is li kien hemm l-approval għax fil-fatt kien hemm komunikazzjoni anke …

ONOR. ALFRED SANT:   Post hoc.

IS-SUR JOSEPH MUSCAT:   Le, before the signing kien hemm komunikazzjoni bejn ...

ONOR. ALFRED SANT:    Your understanding is or your knowledge is?

IS-SUR JOSEPH MUSCAT:    Le, mid-dokumenti jirriżulta li kien hemm diskussjoni bejn is-Sur Bell li kien l-Olanda biex jiffirma l-kuntratt, u s-Sur Cassar White biex isir l-aħħar ftehim tal-aħħar prezz fejn minn €20 miljun naqas għal €19.8 miljun.

ONOR. ALFRED SANT:   Issa s-size ta’ dan il-kuntratt vis-à-vis il-kuntratti li kienu jagħmlu t-tarzna, was it big or was it usual? 

IS-SUR JOSEPH MUSCAT:    Kien ammont sostanzjali iktar min-normali.

ONOR. ALFRED SANT:  X’persentaġġ tat-turnover tat-tarzna on an annual basis would you pick? 

IS-SUR JOSEPH MUSCAT: Offhand ma nistax nirrispondik ovvjament aħna m’aħniex….  

ONOR. ALFRED SANT:    Jien hawnhekk għandi listing ta’ ċerti ammonti li kienet tagħmel it-tarzna over the years kuntratt, kuntratt u l-ebda kuntratt ma  ….  

IS-SUR JOSEPH MUSCAT:  Kien ammont sostanzjali speċjalment meta tikkomparah ma’ ship repair.  Ship repair hija figura ta’ madwar €20 miljun fis-sena fuq xi 60 bastiment.  

ONOR. ALFRED SANT:     Jiġifieri this was a giant contract, right?  

IS-SUR JOSEPH MUSCAT:  Iva, kien kuntratt kbir.

ONOR. ALFRED SANT:    Indunajtu jekk kienx hemm xi warning signals within the management, top or middle, or  the board?

IS-SUR JOSEPH MUSCAT:  Kif għedt qabel, aħna l-investigazzjoni għamilniha wara li spiċċa l-kuntratt. 

ONOR. ALFRED SANT:     Of course, imma jkun hemm memos li kkonsultajtu biex jagħtukom il-contacts tad-deċiżjonijiet li ttieħdu.   Post hoc nistgħu ngħidu x’ġennata għamlu tat-tarzna imma pre hoc trid tħares lejha.   Pre hoc x’kienu l-contacts?  You know because you touched the data.

IS-SUR JOSEPH MUSCAT:   Kif għedna fir-report, meta dorna d-dokumenti u għamilna l-intervisti eċċ. kien hemm expectations li l-kuntratt isir bi profitt għalkemm il-valur tal-kuntratt naqas. 

ONOR. ALFRED SANT:     Imma what basis was there for that adjustment?

IS-SUR JOSEPH MUSCAT:    Kien hemm revisions ta’ ċertu …..

ONOR. ALFRED SANT:    We will come to that, bir-rispett kollu, we haven’t touched that yet.  Whoever was deciding fit-tarzna għaliex iddeċieda - qed nitkellmu pre hoc - to go for that contract?   It was attractive.  Kienu għamlu conversion programme qabel, imma much smaller than this one.  Allura why did they go for it?  In the way they did is the question.   X’kienu qed jaraw fih?   Toqgħodx tgħid kemm kienu ħmir issa post hoc, imma pre hoc għaliex daħlu għaliha? 

IS-SUR JOSEPH MUSCAT:   Li jirriżulta mid-dokumenti hu li kien kuntratt li t-tarzna kienet interessata ħafna li tikkompeti għalih.

ONOR. ALFRED SANT:  Imma għaliex?   L-order book tagħhom għandkom informazzjoni fuqu?  Because I missed that fiha din.  You didn’t have any information about the order book they had.  At that point in time, was their order book bad?  No, because you’re saying that at that stage the market was quite good, kemm għax-ship repair u kemm għall-conversion.  In fact at that point you said that it’s a buyers’ market and you expressed again a judgement about decision making.  You couldn’t understand how they were rushing into that contract giving the fact that the market was good for them.    
IS-SUR JOSEPH MUSCAT: Ovvjament nafu li kien hemm kuntratti oħrajn għaddejjin.  Fil-fatt kien hemm żewġ kuntratti prinċipali.   Naħseb li trid tagħmel differenza bejn ship repair u conversion. 

ONOR. ALFRED SANT:   Iva,  they were targeting maximum 30% to 40% on conversion.  Mhux hekk?

IS-SUR JOSEPH MUSCAT:   Eżatt.   

ONOR. ALFRED SANT:     Imma allura why did they go for 90% conversion?

IS-SUR JOSEPH MUSCAT:   Dan kien kuntratt parallel max-ship repair mhux minflok ix-ship repair. 

ONOR. ALFRED SANT:     It was going to swamp ship repair, which it did.    Why did they go for it?  

IS-SUR JOSEPH MUSCAT:    Kien kuntratt sostanzjali li kien kummerċjalment ….

IS-SUR JOHN ZARB:  Naħseb li trid tistaqsi lilhom.

ONOR. ALFRED SANT:     Jien qed nistaqsi jekk sibtux evidenza għaliex they went for it mhux nistaqsi lilhom!   

IS-SUR JOHN ZARB:    Onor. Sant,  l-evidenza li sibna aħna hija li huma daħlu għal kuntratt kbir ħafna. Kif għedt int, dan kien kuntratt pjuttost straordinarju mhux biss fl-ammont tiegħu imma anke fin-natura tax-xogħol.   In-natura tax-xogħol mhijiex waħda li t-tarzna hija mdorrija tagħmel imma hija waħda ferm iktar challenging u l-kummenti li kellna nagħmlu naħseb li għamilnihom ċari f’paġni 36 u 37 tar-rapport tagħna.  Hemmhekk hemm quotes minn waħda mill-minuti fejn huma qalu kif qed tgħid inti, li “the €20m prospective Fjord contract win would have led MSL “to have almost secured its turnover for 2006 and probably be in a position to start refusing work for this year””.  At this point tidħol strateġija, x’kellhom f’moħħhom sentejn qabel bdejna x-xogħol tagħna, għaliex lilhom u mhux ħaġa oħra.  Imma għal dan trid tistaqsi lin-nies li kien hemm dak iż-żmien.

ONOR. ALFRED SANT:    Ħalli mmur fuq punt ieħor mela.  Taqblu miegħi li at the level tal-kuntratt kien hemm tlieta min-nies involuti in planning and negotiating the contract, viz. Bell, Couser and Abela?   

IS-SUR MICHEL GANADO:  Huma kienu prinċipalment.

ONOR. ALFRED SANT:  Jirriżulta mix-xogħol tagħkom li other layers tat-tarzna kienu miżmuma barra minn dawk in-negozjati?  It does result from dak li tgħidu   imma nistgħu nerġgħu nikkonfermawha din il-ħaġa?

IS-SUR MICHEL GANADO:   Fir-rapport għedna, per eżempju, to what extent kien involut il-finance department in the planning stages, jiġifieri qabel ma sar il-kuntratt.   One would expect li meta kienu qed jaraw kuntratt ta’ dan id-daqs ikunu nvoluti.   In the initial stages kien hemm nies tal-planning department li ġew involved. Jiġifieri kienu fil-fatt dawk li l-ewwel ħarġu bl-initial estimate ta’ madwar €29 miljun fuq il-Fjord. Kien hemm nies mid-design office li ġew involuti għax ovvjament billi t-tarzna riedet tagħmel id-designs hi stess kien hemm consultation ukoll mad-drawing office biex jaraw in-nies, ħalli mbagħad wara ma ġewx involuti, imma bħala discussion u consultation kien hemm nies oħrajn li ġew involuti. 

ONOR. ALFRED SANT:     Imma when the push came to shove basically kien hemm tlieta min-nies biss involuti.   

IS-SUR MICHEL GANADO:    Mill-evidenza li rajna dik hija s-sitwazzjoni.

ONOR. ALFRED SANT:     Issa wieħed minn dawn in-nies, fil-fatt Couser daħal tard on the project.  He was recluted in January/February.

IS-SUR MICHEL GANADO:   Milli rajna 1st January 2006.

ONOR. ALFRED SANT:    OK, imma meta qed ngħidu ‘1st January’ ma jfissirx li kien hemm fil-1st January, fil-1st January wasal imbagħad jgħaddi ż-żmien sakemm he takes over and starts working.
IS-SUR MICHEL GANADO:   Milli rajna aħna l-ewwel planning workshop fuq il-kuntratt kien on the 4th January 2006 u Couser kien online. 

ONOR. ALFRED SANT:    Issa Couser kien bħala commercial manager, right?    X’kien il-background ta’ Bell fit-tarzna?

IS-SUR JOSEPH MUSCAT:     Qabel ma kien CEO kien marketing manager, pożizzjoni li nassumi kellu Couser.

ONOR. ALFRED SANT:     Exactly.  Mela basically għandna Bell li huwa CEO li  għandu background ta’ commercial marketing manager li għandu Couser.   Għandna two commercial guys, plus is-Sur Abela.  Ma naf xejn fuq is-Sur Abela imma forsi intom tafu.   Do you have his background? 

IS-SUR MICHEL GANADO:    Bħala role fit-tarzna kien jieħu ħsieb il-costings.  
ONOR. ALFRED SANT:  Imma ma ssibuhiex stramba – almenu jien insibha stramba tal-għaġeb biex inkun straight – li għandek top level management ta’ tlieta to negotiate, one is the CEO former commercial manager, l-ieħor huwa just coming in, jiġifieri ġdid, imbagħad għandek lis-Sur Abela li hu fuq il-costings, imbagħad the lawyer is a green hand?    Yes or no?   

IS-SUR MICHEL GANADO:  Confirmed.
ONOR. ALFRED SANT:  Min iddeċieda fuq il-lawyer?  Do you have any indication of that?  

IS-SUR JOHN ZARB:  Le, imma nimmaġina li l-management. 

ONOR. ALFRED SANT:  Basically Couser or basically Bell?    

IS-SUR MICHEL GANADO:  Ma rajna xejn.

ONOR. ALFRED SANT:  Ħalli ngħidilkom għaliex.   Għax right through - and this is the crux ta’ din l-istorja; how was that contract negotiated - that contract was negotiated fil-limbu, għandek tlieta min-nies imexxu kollox.  Il-bord ngħidu x’ngħidu out of it, il-ministeru naħseb jien out of it,  u dawn it-tlieta bdejna minn estimate ta’ €29 miljun u nżilna għal estimate ta’ €19.8 miljun.  How was that done?  Black box.  Ma tgħidu xejn fuqha din.   Jekk se noqogħdu nitkellmu fuq minn fejn ġew il-losses we have to start from that.  Otherwise what are we doing?   Issa ovvjament imbagħad, wara dak kien hemm problemi kbar. Imma minn hemm bdiet il-problema.  Apparti mill-fatt li intom qed tgħidu ukoll, u naħseb li għandkom raġun, li it was a big contract meta ħadd ma kien jaf fejn sejjer.  Issa kien hemm xi ħadd jismu Chris Bell li kien ilu hemm seba’ snin, kien hemm xi ħadd li għadu kemm wasal fit-tarzna, u kien hemm is-Sur Abela li jagħmel costings biss.   X’kien qed jiġri hemm?  That is the question we should address.  Imbagħad għandkom biċċa evidenza which I find incredible.   Bir-rispett kollu, you should explain a bit to us eżattament the thinking behind it.   F’paġna 33 intom tikkwotaw x’qal Graham Couser.  Issa naf li Graham Couser has been labelled the guy who got the **** into it għax dan ġie hemm u rnexxilu jdaħħal lit-tarzna fil-biċċa xogħol kollha.   Bir-rispett kollu, xi ħadd li għadu kemm wasal, tajjeb kemm hu tajjeb jew mustaċċun kemm hu mustaċċun, kif jasal biex lit-tarzna, lis-Sur Bell, lill-management u eventually lit-top management idaħħalhom into a contract, fid-dlam starting from an estimate of €29 million to an estimate of €19.8 million?  Market pressures?  Fejn hi l-evidenza ta’ market pressures?  Għax intom stess tgħidu li there was a lot of business going around.   Qed nispjega ruħi tajjeb jew le?  Mela in terms of four or five months l-estimate ta’ €29 miljun gets down to €19 million….  Imbagħad there’s something which I find a bit ridiculous or incoherent.   F’paġna 33 intom tikkwotaw lil Graham Couser jgħid li “they are making a big mess of a final negotiation and they have put prices into their offer that have no substance, never a good practice, but the client is interested, which makes me very suspicious indeed!”.  Bir-rispett kollu dak mhux in-narrativa ta’ xi ħadd who is pulling wool over tarzna’s eyes, imma bil-maqlub jiġifieri xi ħadd who is feeling unhappy about it.  Imbagħad – and this is the incoherence about it -  f’paġna 23 you quote Chris Bell saying to Cassar White “Graham Couser and Joe Abela successfully agreed on the basis of a good contract and value.   It has the potential to return a good contribution subject to our performance”.   Hemmhekk hemm incoherence.  Qed nispjega ruħi jew m’iniex?  Exactly what happened f’dak il-kuntest f’dawk ix-xhur?  Jiġifieri l-istess Couser who’s online fl-email qed jgħid x’ġennata ta’ prezzijiet, issa f’daqqa waħda by Chris Bell, is-CEO, is being put on the label as being the guy negotiating on these prices.    Tistgħu tispjegawlna ftit kif taraw din il-biċċa xogħol because to me it is incoherent. 

IS-SUR JOSEPH MUSCAT:   Forsi ma spjegajtx ruħi tajjeb.  Bażikament id-€29.8 miljun kienet l-ewwel stima appromissattiva, jiġifieri tkun daħlet biċċa xogħol u jibdew biex jagħtu stima.

THE CHAIRMAN:    Hawnhekk qed nitkellmu fuq il-Fjord hux hekk?

IS-SUR JOSEPH MUSCAT:     Iva.   Naħseb li din tkun aktar faċli li nispjegaha bil-miktub.  Minn dak li niftakar jien mid-dokumenti li rajt, kienet saret l-ewwel stima teknika, jiġifieri abbażi tax-xogħol li kellu jsir, però l-ewwel stima li daħlet fid-dettall waslet għal cost ta’ €24 miljun jew €25 miljun.   Imbagħad bin-negozjati fid-dettall li saru l-istima niżlet għal bejn €24.8 miljun u €20 miljun. Jiġifieri hemmhekk fejn saru …. 

ONOR. ALFRED SANT:    Skużani qed inwaqqfek.  Dak li qed tgħid int is dated 13th February 2006.  At the same point, on 20th February 2006, jiġifieri sebat ijiem wara, Couser qed jikteb li “they are making a big mess of a final negotiation and they have put prices into their offer that have no substance”.  It’s incoherent.   
IS-SUR JOSEPH MUSCAT:  Jidher li Couser dejjem kien jemmen li l-prezz oriġinali li kienu qed jaħdmu t-tarzna kien għoli wisq, u biex jirbaħ il-kuntratt ried prezz iktar kompetittiv.

ONOR. ALFRED SANT:    Jiġifieri inti qed tinterpretaha li Couser ried prezz aktar baxx.  Jien bil-maqlub qed ninterpretaha. Jekk għandkom evidenza oħra uruhielna ħalli naraw ftit.    

IS-SUR JOSEPH MUSCAT:  Le, definitely hekk.  Fil-fatt dan tista’ tarah ukoll mill-proċess; hu naqqas il-prezz mhux żiedu.

ONOR. ALFRED SANT:   Hu naqqas il-prezz jew Chris Bell naqqas il-prezz?

IS-SUR JOSEPH MUSCAT:    Hu naqqas il-prezz.

ONOR. ALFRED SANT:     Hu paċenzja bija.  Chris Bell kien marketing manager qablu.  Jekk kien hemm xi ħadd li se jagħmel il-brakes kif jaf jagħmel il-brakes naħseb li kien Chris Bell jekk kien ilu dawk is-snin kollha t-tarzna u ppreċeda lil Couser fix-xogħol tiegħu!   Del resto imbagħad, nafu għaliex Couser telaq mit-tarzna?  Sibtu xi evidenza as you went through?  No.  That’s another black box.  Għaliex telaq mit-tarzna Couser?

IS-SUR JOSEPH MUSCAT:     Telaq għall-ħabta ta’ Mejju 2006. 

ONOR. ALFRED SANT:    I know, imma jien qed nistaqsi għaliex telaq.  

IS-SUR MICHEL GANADO:     Ma sibna xejn dwar dan, kulma sibna l-minuti tal-bord ta’ June or July 2006 fejn Chris Bell qed jinforma lill-bord li Couser kien ta r-riżenja tiegħu għax ħass li ma setax jidħol fil-kultura ta’ kif titħaddem it-tarzna u għalhekk ħass li kellu jitlaq.  Dan skont dak li hemm miktub fil-minuti, mhux word for word.  
ONOR. ALFRED SANT:     Jiġifieri intom ma rajtux a formal letter of resignation?

IS-SUR MICHEL GANADO:    Ma staqsejniex fuqu. 

ONOR. ALFRED SANT:     Mela for the record intom qed tgħidu li r-riferenza tat-20th February ta’ Graham Couser kienet li huma qed jgħollu l-cost meta jgħidu ‘no substance’.   Qed nifhem tajjeb jien?

IS-SUR JOSEPH MUSCAT:     Jien dejjem hekk interpretajtha u kollha naqblu dwarha.   

ONOR. ALFRED SANT:  Jien ma naqbilx, għalija ma tinqarax hekk.   Issa ħalli nistaqsi xi ħaġa oħra fuq din.   Mid-documentation and authorisations li rajtu, per eżempju, kif inħadmu s-subcontracts?  Who authorised those subcontracts to go forward?  Il-bord jew is-CEO?     Jiġifieri l-buck stopped always, decision making wise, at the level of CEO?   Qed nifhem tajjeb jien?  

IS-SUR MICHEL GANADO:      Safejn naf jien iva. 

ONOR. ALFRED SANT:  Il-bord daħal jew ma daħalx fiha din il-ħaġa?

IS-SUR MICHEL GANADO:     Fl-għażla tas-subcontractors?

ONOR. ALFRED SANT:    Fid-deċiżjonijiet dwar subcontracts.

IS-SUR MICHEL GANADO:   Ma sibtx evidenza dwar dan.  

ONOR. ALFRED SANT:   Jiġifieri basically hemmhekk one horse town, imexxi kollox hu.  Qed nifhem tajjeb jien? 

IS-SUR MICHEL GANADO:     Dak kien il-mod kif titħaddem it-tarzna, is-CEO kien jinforma lill-bord b’ċerti affarijiet li kienu qed isiru, imma l-hands on management milli rajna kien f’idejn is-CEO ta’ dakinhar. 

ONOR. ALFRED SANT:     Ma kienx hemm executive committee jew xi ħaġa hekk?

IS-SUR JOSEPH MUSCAT:    Kien hemm project committees.   

ONOR. ALFRED SANT:     Le, bir-rispett kollu, we’re talking about 2006-2007.  Meta mbagħad fl-2008 inbiddlu l-affarijiet beda jidħol project committee, fair enough.   Imma jien qed nirriferi għall-perijodu ta’ qabel.   Kif kien jitmexxa l-Fjord? 
IS-SUR MICHEL GANADO:   Li kien isir kien li f’kull board meeting kien hemm an item on the agenda fejn is-CEO u l-commercial managers kienu jirrapportaw lill-bord bħala l-progress li qed isir fuq il-proġett.

ONOR. ALFRED SANT:    Kull meta kien jiltaqa’ l-bord?

IS-SUR MICHEL GANADO:    Four to five times a year fl-2006 imbagħad from 2007 onwards kien jiltaqa’ iktar spiss, on average forsi darba kull xahar jew xi ħaġa hekk.

ONOR. ALFRED SANT:    Imma allura top management ma kienx hemm?

IS-SUR MICHEL GANADO:     Milli rajt jien on a formal basis ma kienx hemm.  Kien hemm ħafna meetings ta’ kuljum fejn kien ikun preżenti Chris Bell imbagħad kien hemm il-projects director is-Sur John Cox u l-project manager is-Sur Vince Pulis u nies oħrajn li kienu on a daily/weekly basis.  Aħna sibna ħafna dokumentazzjoni estensiva tal-minuti tal-meetings kollha li kienu qed isiru fuq il-proġett u minn dak li rajna dak kien il-proċess li kien qed jintuża. 

ONOR. ALFRED SANT:  Imma bir-rispett kollu jien għalhekk qed nistaqsi għax minn dan ir-rapport there’s the feeling that there was no structure to run the show;  kien hemm persuna seat of the pants imexxi ‘l hemm u jmexxi ‘l hawn, imbagħad they go into a problem and they try to solve the problem, they go back and forth, back and forth.    Is that correct or not?

IS-SUR MICHEL GANADO:    L-ewwelnett meta nbeda l-proġett tal-Fjord kienet għaddejja ħafna attività, jiġifieri apparti x-ship repair work kien hemm ukoll, jekk niftakar sew, proġett ieħor li kien għaddej fid-Dock No. 6 li kien il-barge 8 project.  Fil-fatt għalhekk ħafna nies, per eżempju, bħas-Sur John Cox stess li huwa l-project director fl-ewwel xhur tal-proġett ma kenux involuti fuq il-proġett tal-Fjord.  Innotajna wkoll li in the initial months tal-Fjord bħala nies li kienu seconded full time fuq il-proġett ma kienx hemm ħafna għax il-mod kif kienu qed jaħdmu huwa li kien hemm is-Sur Vince Pulis li kien il-project manager, kien hemm is-Sur Abela biex jgħinu on the cost accounting, imma mbagħad bħala project structure kienu qed jużaw a sort of fixed structure skont il-bżonnijiet.  Aktar ‘il quddiem imbagħad indunaw li kien hemm bżonn iżjed ta’ struttura biex ikunu jistgħu jħaddmu l-proġett.   Some time in October, November 2006 kienu daħlu wkoll associates biex jgħinuhom għax kien hemm ħafna tibdiliet fuq il-variations and in order to try and keep track from a contract management point of view, from July onwards it-tarzna kellha lil John Cox imbagħad ġabu wkoll esperti biex jgħinuha timmaniġġja l-kuntratt vis-à-vis il-ħafna changes li kienu qed isiru min-naħa tal-klijent.     Dik hija s-sitwazzjoni kif fhimtha jien. 

ONOR. ALFRED SANT:  Sur President, jien għandi ħafna mistoqsijiet li rrid nagħmel imma ma rridx inkun jien li nieħu l-ħin kollu. 

THE CHAIRMAN:   Naħseb li l-punt li forsi jrid jiġi kkjarifikat for the record huwa li bażikament minn dan jirriżulta li t-team, Crouser, Abela and the rest, kienu jinfurmaw bid-deċiżjonijiet tagħhom lill-bord, jiġifieri l-bord kien ikun infurmat biss bid-deċiżjonijiet tagħhom jew bl-assessment  u l-valuations tagħhom.  Ma kien hemm l-ebda kumitat ieħor li kien jiċċekkja jew b’xi mod ….   

ONOR. AUSTIN GATT:   Is-Sur Ganado qal li kien hemm kumitat li kien jiltaqa’ erba’ jew ħames darbiet fis-sena.

THE CHAIRMAN:   Jien qed ngħid li bażikament kemm id-drafting tal-kuntratt u l-implimentazzjoni kienu f’idejn il-management. 

IS-SUR JOHN ZARB:   Kien hemm diskussjonijiet kontinwi bejn is-CEO u ċ-chairman dak iż-żmien.   Imma fejn jidħol il-bord – dan ngħiduh f’paġna 36 tar-rapport – l-alarm bells bdew idoqqu f’Awwissu 2007.  Qabel Awwissu 2007 ma naħsibx li l-bord ma kienx infurmat mill-management bit-tip ta’ problemi li kien hemm.  Hemmhekk qisu f’daqqa waħda daqqew l-alarm bells u l-atteġġjament tbiddel kompletament in terms ta’ kif kellhom jittieħdu d-deċiżjonijiet.   Qisu sa hemmhekk kien hemm a vacuum minn dak l-aspett.  

THE CHAIRMAN:    Il-Ministru Fenech.  

ONOR.  TONIO FENECH (Ministru tal-Finanzi, l-Ekonomija u Investiment):   L-ewwelnett biex niċċaraw l-affarijiet għax xi kultant qed ngħidu li l-bord kien informat …  When the final bid was made, jiġifieri meta għamlu l-aħħar offerta, il-bord kien approvaha jew sempliċement ġie nformat wara? 

IS-SUR JOSEPH MUSCAT:   Ġie nformat qabel ma sar il-kuntratt; ġie nformat fit-24th February u l-kuntratt ġie ffirmat fid-9 ta’ Marzu.   Imbagħad kien hemm il-go-ahead biex jiġi konkluż il-kuntratt.  Biex ngħidu kollox, il-bord at that point in time ma ġiex informat bl-option fuq it-tieni vapur.  Fil-fatt jekk wieħed iħares lejn il-minuti jara li kienu qed jitkellmu esklussivament fuq il-Fjord u kien hemm l-option fuq it-tieni vapur.   

ONOR. AUSTIN GATT:   Le, id-deċiżjoni biex jieħdu t-tieni vapur ħadha wara.  

IS-SUR JOSEPH MUSCAT:     Tliet xhur wara.

ONOR. AUSTIN GATT:     Però anke fuq it-tieni vapur, il-bord ħadha d-deċiżjoni.

ONOR. TONIO FENECH:    Jekk inħarsu lejn l-aħħar bullet point li hemm f’paġna 23 naraw li hemm irrapportat hekk: “That same day Chris Bell phoned John Cassar White, the Chairman of the Board, to inform him on the win.  That same evening Chris Bell forwarded an email to the Chairman giving more details on the contract signed with FHT.  Within the email one notes that “Graham Couser and Joe Abela successfully agreed the basis of a good contract and value.  It has the potential to return a good contribution subject to our performance”.”.  X’fhimtu biha intom din?   Hawn qed jgħid li suppost il-kuntratt kellu jagħmel il-qligħ però “subject to our performance”.  

IS-SUR JOSEPH MUSCAT:   Il-costings li kienu ppreparati u bbażati fuq l-individual headings tal-kuntratt kien hemm expectation li jħallu contribution ta’ €4 miljuni. 

ONOR. TONIO FENECH:  Però id-domanda hija naqra iktar speċifika.  Hemm punt li daħħaltuh fir-rapport li jgħid li “It has the potential to return a good contribution subject to our performance”.   Donnu li meta saret l-evalwazzjoni, jekk qed nifhem sew jien, biex tniżżel il-prezz tal-offerta minn €25 miljun għal €20 miljun, xorta l-assessment tat-team li kien qiegħed jinnegozja - issa kienx kapaċi jew le jew jekk kienx jaf x’qed jinnegozja jew le is a question that I think has to be answered by the people who are responsible for the management even the board  u ma nafx jekk il-bord daħalx fuq min kellu jinnegozja jew le, imma naħseb li kieku ried kellu dritt jidħol, però qed jagħmel statement ċar -    kien li kienu se jagħmlu qligħ, però qed jagħmel proviso fejn qed jgħid “subject to our performance”.  X’kienu qed jifhmu l-management meta qalu “subject to our performance”.

IS-SUR JOSEPH MUSCAT:   Kif għedna, għalkemm il-prezz naqas, kien hemm l-istess stennija ta’ profitt u dwar dan fil-fatt ikkummentajna fir-rapport.   Il-prezz kien naqas minn €25 miljun għal €20 miljun għax kien hemm workings riveduti ta’ sezzjonijiet partikolari tal-vapur, li fir-rapport hemm lista prinċipali ta’ liema kienu, u abbażi ta’ dak kien hemm expectation of €4 million profit. Ovvjament the management was aware that it’s a complicated project, jiġifieri ma kenitx xi biċċa xogħol ordinarja imma kien proċess fit-tul u kkumplikat u kellu bżonn ħafna project management, jiġifieri it was an engineering procurement contract  li kien qed ipoġġi domandi fuq il-yards iktar minn jobs oħra.    

ONOR. TONIO FENECH:    Però dak li tnaqqas kien il-valur globali ta’ kemm, per eżempju, għandu jkun hemm materjal jew man hours, eċċ., jew kienu qed jidħlu fid-dettall ta’ meta ngħidu li “dan” ix-xogħol suppost jieħu “daqshekk” ġranet u “daqshekk” ġranet u naħsbu li jekk inkunu aktar effiċjenti nistgħu nagħmluh f’inqas ġranet u allura nistgħu nirbħu l-kuntratt jekk ikollna management aħjar?   This is where I’m trying to get through.   What made management take the commercial decision to go for this contract at a lower price?
IS-SUR JOSEPH MUSCAT:   F’paġna 25 tar-rapport hemm differenza dokumentata tal-partijiet sostanzjali fejn kien hemm tnaqqis jew change fil-valur, jiġifieri qed nitkellmu fuq job specifications partikolari. 

ONOR. ALFRED SANT:    Jekk nistgħu nagħmlu on record li initially labour started at €9.7 million and at the contract was €5.6 million, material started at €9.8 million and at the contract was €3.2 million, subcontracts started at €3.1 million and at the contract level was €5.8 million.   Dawk kienu l-variances, waqt li mbagħad, kif qal is-Sur Muscat il-profitt jew il-gain ħallewh l-istess - €4.3 miljun tela’ għal €4.5 miljun.   It’s crazy!  (Interruzzjonijiet)  

ONOR. AUSTIN GATT:  Il-premessa li għamlu kienet li jkunu iktar effiċjenti fil-labour costs tagħhom. 

ONOR. ALFRED SANT:   U li l-material costs se jkun inqas ukoll.  

ONOR. AUSTIN GATT:  Dawk kienu ż-żewġ premessi li effettwaw the final costs.

THE CHAIRMAN:  Ippermettuli għax sari l-ħin.  Għal-lum nieqfu fuq dan il-punt u naġġorna l-Kumitat għal għada fis-6:30p.m. bl-istess aġenda.  Nirringrazzjakom. 

Fid-8:57 p.m. il-Kumitat aġġorna.

